
ᑐᑭᓯᑎᑦᑎᔾᔪᑎ
ᓯᕗᓕᐅᖅᑎᐅᑉᓗᑕ ᓄᓇᑦᑎᐊᕐᒥᑦ, ᔫᑳᓐᒥᑦ ᐊᒪᓗ ᓄᓇᕗᒻᒥᑦ, ᐱᓂᐊᕐᓂᖃᖅᑐᒍᑦ 
ᐱᓕᕆᖃᑎᒌᖕᓂᐊᕐᓗᑕ ᐱᕙᓪᓕᐊᓂᕐᒥᒃ ᐅᑭᐅᖅᑕᖅᑐᒥᑦ ᑲᑎᕐᒪᔪᑎᑐᑦ ᐆᒻᒪᕆᒃᑐᒥᒃ, 
ᐋᓐᓂᐊᖅᑕᐃᓕᒪᓂᖃᖅᑐᓂᒃ ᓄᓇᓕᖕᓂᑦ ᐱᕈᖅᐸᓪᓕᐊᓂᖃᖅᑐᓂᒃ ᑐᓂᓯᔪᒪᔪᓂᒃ 
ᓱᕋᒃᓯᒪᙱᑦᑐᒥᒃ ᐱᑖᖃᑕᐅᑎᑦᑎᓂᕐᒥᒃ ᐊᒪᓗ ᐊᔾᔨᒌᖏᑦᑐᓂᒃ ᐃᖅᑲᓇᐃᔭᒐᒃᓴᓄᑦ 
ᐱᕕᖃᕐᓂᐅᔪᓂᒃ, ᐱᕈᖅᐸᓪᓕᐊᓂᖃᑦᑎᐊᖅᑐᓂᒃ ᓇᖕᒥᓂᖅ ᐱᓕᕆᕝᕕᐅᔪᒥᒃ ᐊᒪᓗ 
ᒥᐊᓂᖅᓯᓂᕐᒥᒃ ᐊᕙᑎᒥᒃ ᓯᕗᓂᒃᓴᕗᑦ ᐃᓱᒪᒋᑉᓗᒋᑦ.

ᐅᑭᐅᖅᑕᖅᑐᒥᑦ ᑕᐅᑐᒐᖅ: ᓴᙱᓂᖅᓴᒥᑦ ᐅᑭᐅᖅᑕᖅᑐᖅ ᐊᒪᓗ ᐱᐅᓂᖅᓴᒥᒃ 
ᑲᓇᑕ, ᓯᕗᓪᓕᖅᐹᒥᑦ ᓴᖅᑭᑎᑕᐅᓚᐅᖅᑐᖅ 2007-ᒥᑦ, ᐅᓂᑉᑳᖅᑐᖅ ᖃᓄᖅ 
ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ ᐱᓕᕆᖃᑎᒌᒍᒪᓂᖃᕐᓂᖏᑦ ᑎᑭᐅᑎᓂᕐᒧᑦ 
ᐊᔾᔨᒌᖕᓂᖃᖅᑐᓂᒃ ᑐᕌᒐᑉᑎᖕᓄᑦ ᐊᒪᓗ ᐱᓕᕆᖃᑎᒌᖕᓂᖃᕐᓗᑕ ᓱᓇᙳᖅᑎᕆᓂᕐᒥᒃ 
ᓯᕗᓂᕆᔭᖓᓂᒃ ᑲᓇᑕᐅᑉ ᐅᑭᐅᖅᑕᖅᑐᖓ. ᐅᑭᐅᖅᑕᖅᑐᒥᑦ ᑕᐅᑐᒐᖅ: ᐱᐅᓂᖅᓴᒥᒃ 
ᐅᑭᐅᖅᑕᖅᑐᒥᑦ ᐱᕈᖅᑎᑦᑎᓂᖅ ᓄᑖᖑᖅᑎᑦᑎᔪᖅ ᐱᓂᐊᕐᓂᕆᔭᑉᑎᖕᓂᑦ.

ᑲᔪᓯᓂᐊᖅᑐᒍᑦ ᐱᓕᕆᖃᑎᖃᕐᓂᕐᒥᒃ ᑕᒪᐃᓂᒃ ᖁᑦᑎᓕᕇᖕᓂᖃᖅᑐᓂᒃ ᒐᕙᒪᐅᔪᓂᑦ 
ᐊᑐᓂ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᖏᓐᓂᑦ ᐊᒪᓗ ᐅᖓᑖᓄᑦ ᑭᒡᓕᒋᔭᑉᑕ ᑎᑭᐅᑎᓂᕐᒧᑦ 
ᐊᖏᕈᑎᒋᓯᒪᔭᑉᑎᖕᓄᑦ ᑐᕌᒐᑉᑎᖕᓄᑦ. 

ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ-ᑲᑎᕐᒪᑉᓗᑎᒃ 
ᐱᓕᕆᖃᑎᒌᖕᓂᖏᑦ ᐃᑲᔪᐃᓂᕐᒧᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ, ᓴᙱᒃᑎᑦᑐᖕᓇᖅᑐᑦ 
ᓄᓇᓖᑦ ᓴᖅᑭᑦᑎᓂᖅᑕᖃᓚᐅᖅᑐᖅ ᐅᑭᐅᖅᑕᖅᑐᒥᑦ 
ᐃᖏᕐᕋᓂᕐᒧᑦ ᐋᕿᐅᒪᔪᓂᒃ ᖃᐅᔨᓴᐃᓂᖅ ᐅᓂᑉᑳᒥᒃ 
ᐊᒪᓗ ᓄᑖᖑᖅᑎᑦᑎᓂᕐᒥᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑮᓇᐅᔭᓄᑦ ᐃᑲᔫᑎᓂᒃ ᐊᑭᑐᓂᖅᓴᐅᔪᓄᑦ 
ᐋᓐᓂᐊᖃᖅᑕᐃᓕᒪᓂᕆᓂᕐᒧᑦ ᐱᔨᑦᑎᕋᐅᑎᐅᔪᓂᒃ 
ᐱᖓᓱᓄᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᖏᓐᓂᑦ. 

ᐊᑕᐅᑎᒃᑯᑦ, ᐱᖓᓱᐃᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ 
ᐱᓕᕆᖃᑎᒌᓚᐅᖅᑐᑦ ᑲᓇᑕᒥᑦ ᐅᑭᐅᖅᑕᖅᑐᒧᑦ 
ᐃᒡᓗᓕᕆᓂᕐᒧᑦ ᑮᓇᐅᔭᓄᑦ ᐃᑲᔫᑎᖏᓐᓂᒃ. ᐃᒡᓗᓕᕆᓂᖅ 
ᐱᒻᒪᕆᐅᔪᖅ ᓄᓇᓖᑦ ᐋᓐᓂᐊᖃᖅᑕᐃᓕᒪᓂᕐᒥᒃ 
ᐱᖃᖁᑉᓗᒋᑦ ᐊᒪᓗ ᓴᙱᔫᓗᑎᒃ ᐃᒡᓗᕐᔪᐊᓕᐅᕐᓂᕐᓗ 
ᐃᖅᑲᓇᐃᔭᖅᑎᑦᑎᓂᖃᖃᑦᑕᖅᖢᓂ ᐃᓕᓐᓂᐊᕐᓂᕐᒧᓪᓗ 
ᐱᕕᖃᖅᑎᑦᑎᑉᓗᓂ ᓇᖕᒥᓂᓕᖕᓄᑦ ᑳᓐᑐᕌᒃᑯᑦ 
ᐊᓯᖏᓐᓂᒡᓗ ᐅᑭᐅᖅᑕᖅᑐᒥᐅᑕᓂᒃ. 

ᓴᙱᒃᑎᑎᕆᓂᖅ ᐅᑭᐅᖅᑕᖅᑐᒥᑦ ᐱᓕᕆᖃᑎᒌᖕᓂᖅ 
ᐱᓕᕆᐊᖑᖅᑲᐅᑕᐅᔪᒪᖕᒥᔪᖅ, ᐊᒪᓗ 
ᐅᑭᐅᖅᑕᖅᑐᒥᐅᖃᑎᑉᑎᖕᓄᑦ ᐅᖃᖃᑎᖃᖅᓯᒪᔪᒍᑦ 
ᐊᔾᔨᒌᖏᑦᑐᓂᒃ ᐱᔾᔪᑕᐅᔪᓂᒃ.

2011-ᒥᑦ, ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ 
ᓴᖅᑭᑦᑎᓚᐅᖅᑐᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ-
ᑲᑎᕐᒪᑉᓗᑎᒃ ᐋᕿᒃᒋᐊᖅᓯᒃᑲᓐᓂᕐᓂᕐᒧᑦ ᖃᓄᖅᑑᕈᑎ: 
ᓯᕗᒻᒧᑦ ᐱᒋᐊᕐᓂᖅ ᓯᓚᐅᑉ ᐊᓯᐊᖑᕐᓂᖓᓄᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂᑦ. ᑖᒻᓇ ᐅᓂᑉᑳᖅ ᐃᓕᑕᖅᓯᔪᖅ 
ᐊᕐᕕᓂᓕᖕᓂᒃ (6) ᐱᓕᕆᐊᖑᔪᖕᓇᕐᓂᖓᓄᑦ 
ᓯᓚᐅᑉ ᐊᓯᐊᖑᕐᓂᖓᓄᑦ ᐋᕿᒋᐊᖅᓯᒃᑲᓐᓂᕐᓂᕐᒥᒃ, 
ᖃᐅᔨᒪᓗᒋᑦ ᐊᒃᑐᖅᓯᓂᐅᔪᑦ ᐊᔾᔨᒌᖏᖢᑎᒃ 
ᐱᖓᓲᔪᓄᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᖏᓐᓂᑦ.  
ᑕᐃᑲᓂᑦᑕᐃᓐᓇᖅ ᐅᑭᐅᒥᑦ, ᐊᑉᖁᑕᐅᔪᑦ 
ᓄᑖᖑᖅᑎᕆᓂᕐᒧᑦ ᐅᑭᐅᖅᑕᖅᑐᕐᒥᑦ:  ᑭᐅᖅᑕᖅᑐᒥᑦ 
ᐊᕕᒃᑐᖅᓯᒪᔪᑦ-ᑲᑎᕐᒪᑉᓗᑎᒃ ᐆᒻᒪᖅᑯᑎ ᖃᓄᑎᒋᐅᓂᖓᓂᒃ 
ᖃᐅᔨᓴᐃᓂᖅ ᓴᖅᑭᑕᐅᓚᐅᖅᑐᖅ, ᑕᑯᒃᓴᐅᑎᑦᑎᑉᓗᓂ 
ᒫᓐᓇᐅᔪᖅ ᓯᕗᓂᕐᒥᓗ ᐆᒻᒪᖅᑯᑎᑖᒃᑲᓐᓂᕐᓂᒧᑦ 
ᐱᕝᕕᐅᔪᖕᓇᖅᑐᑦ, ᐊᒪᓗ ᐃᓕᑕᕆᓗᒋᑦ ᐊᔾᔨᐅᖏᑦᑐᑦ 
ᐱᕕᖃᕐᓃᑦ ᐊᒪᓗ ᑐᓗᖅᑕᕈᑏᑦ ᑎᑭᐅᑎᖃᑦᑕᖅᑐᑦ 
ᐊᑐᓂ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓄᑦ. 

ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ ᖃᑉᓯᐊᕐᔪᖕᓂᒃ 
ᐱᔾᔪᑎᓕᖕᓂᒃ ᐱᓕᕆᖃᑎᒌᖕᓂᕆᔭᖏᑦ 
ᑲᔪᓯᔪᑦ, ᐃᓚᐅᑉᓗᑎᒃ:

• ᖃᐅᔨᒋᐊᖃᑦᑕᕐᓂᖅ ᓂᕐᔪᑏᑦ, ᓲᕐᓗ 
ᑐᒃᑐᐃᑦ ᐊᒪᓗ ᓇᓄᐃᑦ

• ᖃᐅᔨᓴᐃᓂᖃᖅᖢᑕ ᑲᑎᑉᐸᓪᓕᐊᔪᑦ 
ᖃᓄᐃᖓᓕᕈᑕᐅᔪᓂᒃ ᐱᕙᓪᓕᐊᔪᓂᙶᖅᑐᓂᒃ 
ᐊᕙᑎᒧᑦ ᓂᕐᔪᑎᓄᓪᓗ ᐊᔾᔨᒌᖏᑦᑐᓄᑦ

• ᖃᐅᔨᓴᐃᓂᖃᖅᖢᑕ ᖃᓄᐃᖓᓕᕈᑕᐅᔪᓂᒃ 
ᓯᓚᐅᑉ ᐊᓯᐊᖑᕐᓂᖓᓄᑦ ᓯᑰᖏᓐᓇᐅᔭᖅᑐᒧᑦ

ᐋᕿᒃᓯᒪᓂᖓ
ᑕᐃᒪᙵᑦ ᐅᑭᐅᖅᑕᖅᑐᒥᑦ ᑕᐅᑐᒐᖅ ᓴᖅᑭᑕᐅᖕᒪᑦ 2007-ᒥᑦ, ᑎᑎᖅᑲᖅ 
ᐊᑐᖅᑕᐅᖃᑦᑕᖅᓯᒪᔪᖅ ᒪᓕᒍᑎᒋᔭᐅᑉᓗᓂ ᐱᓕᕆᐊᖑᖅᑲᐅᑕᐅᔭᕆᐊᖃᖅᑐᖁᑎᖏᓐᓂᒃ 
ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ. ᐅᕝᕙ ᐃᓚᖏᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ 
ᑲᑐᑎᑉᓗᑎᒃ ᑎᑭᐅᑎᓂᖏᑦ.

• ᑲᑐᔾᔨᖃᑎᒌᖕᓂᒃᑯᑦ ᐃᓄᖕᓄᑦ 
ᑐᕌᖓᔪᓂᒃ ᐱᔾᔪᑎᓕᖕᓂᑦ

• ᐅᖃᓪᓚᖃᑦᑕᖅᖢᑕ ᐊᑕᐅᓯᐅᓕᖓᔪᒥᒃ ᐱᖁᑏᑦ 
ᐱᔭᐅᔭᕆᐊᓕᖕᓄᑦ ᒥᒃᓵᓄᑦ ᐅᑭᐅᖅᑕᖅᑐᒥᑦ

ᑲᓇᑕᒥᑦ ᓄᓇᕐᔪᐊᕐᒥᓗ ᐱᔭᐅᔪᒪᔪᑦ ᐅᑭᐅᖅᑕᖅᑐᒥᑦ 
ᐱᕈᖅᓯᒪᓕᖅᑐᖅ ᑕᐃᒪᙵᑦ ᐅᑭᐅᖅᑕᖅᑐᒥᑦ ᑕᐅᑐᒐᖅ 
ᓴᖅᑭᑕᐅᖄᖅᑎᓪᓗᒍ 2007−ᒥᑦ. ᓴᖅᑭᑕᐅᕌᓂᑐᐊᕐᒪᑦ, 
ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᑦᑎᓕᓚᐅᖅᑐᑦ ᓇᖕᒥᓂᕐᒥᖕᓂᒃ 
ᐅᑭᐅᖅᑕᖅᑐᒥᑦ ᖃᓄᖅᑑᕆᓂᖅ−ᒥᒃ, ᐅᑭᐅᖅᑕᖅᑐᒥᑦ 
ᐊᕕᒃᑐᖅᓯᒪᔪᑦ ᓯᕗᓕᐅᖅᑎᖏᑦᑕ ᐱᔪᒪᔭᖏᓐᓂᒃ 
ᐊᔾᔨᖃᓚᐅᖅᑐᖅ, ᐱᓗᐊᖅᖢᑎᒃ ᐋᓐᓂᐊᖃᖅᑕᐃᓕᒪᓂᖅ, 
ᓴᙱᔪᑦ ᓄᓇᓖᑦ, ᐊᒪᓗ ᐱᕈᖅᐸᓪᓕᐊᔪᖕᓇᕐᓂᖃᕐᓂᖏᑦ 
ᑕᒪᐃᓂᒃ ᐱᖓᓱᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ. 

ᒫᓐᓇᓵᕐᒥᑦ ᐊᓯᐊᖑᕐᓂᐅᔪᑦ ᐅᑭᐅᖅᑕᖅᑐᒥᑦ ᐃᓚᐅᔪᑦ:

• ᓄᓇᑦᑎᐊᖅ ᐋᔩᖃᑎᖃᖅᓯᒪᔪᖅ ᓇᖕᒥᓂᖅ 
ᒐᕙᒪᖃᓕᕐᓂᕐᒧᑦ ᐊᖏᖃᑎᒌᒍᑎᒥᒃ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐱᔭᒃᓴᐅᑎᒋᓕᕐᓗᒋᑦ ᐱᔾᔪᑎᖃᖅᑐᑦ 
ᓄᓇᒥᒃ ᐃᒪᕐᒥᒡᓗ, ᐊᔾᔨᐸᓗᖓ ᔫᑳᓐ−ᒥᑦ. 
ᐋᔩᖃᑎᒌᖕᓂᖅ ᑲᔪᓯᔪᖅ ᓄᓇᕗᒻᒥᑦ. 

• ᑲᓇᑕᐅᑉ ᑐᑭᖓ ᐅᑭᐅᖅᑕᖅᑐᒥᑦ ᑲᑎᒪᔩᑦ 
ᐃᒃᓯᕙᐅᑕᕐᒧᑦ (2013−ᒥᑦ 2013−ᒧᑦ) ᓄᓇᕐᔪᐊᕐᒥᑦ 
ᐃᓚᑖᖅᑎᑦᑎᔪᖅ ᐊᒪᓗ ᐱᓕᕆᐊᓂᒃ ᑲᓇᑕᐅᑉ 
ᐅᑭᐅᖅᑕᖅᑐᖓᓂᑦ ᐊᕕᒃᑐᖅᓯᒪᔪᖏᓐᓄᑦ, 
ᐱᐅᓯᕚᓪᓕᖅᑎᑦᑎᑉᓗᓂ ᐱᓕᕆᖃᑎᒌᖕᓂᕆᔭᑉᑎᖕᓂᑦ 
ᐊᒪᓗ ᖃᓄᐃᖓᓂᑉᑎᖕᓂᑦ ᐅᑭᐅᖅᑕᖅᑐᓗᒃᑖᒥᑦ 
ᓄᓇᕐᔪᐊᒥᑦ, ᐃᓚᐅᑉᓗᑎᒃ ᐅᑭᐅᖅᑕᖅᑑᖏᑦᑐᑦ.

• ᑲᓇᑕᐅᑉ ᒐᕙᒪᒃᑯᖏᑦᑕ ᑎᑎᖅᑲᖅ ᑲᓇᑕᐅᑉ 
ᐅᑭᐅᖅᑕᖅᑐᒥᑦ ᐊᓯᖏᓐᓄᑦ ᐊᑐᐊᒐᖅ 
ᓇᓗᓇᐃᖅᓯᔪᖅ ᐊᒥᓱᑦ ᐊᔾᔨᒌᖕᓂᖃᖅᑐᑦ ᐱᔾᔪᑏᑦ 

ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ, ᐃᓚᐅᔪᑦ 
ᓴᖅᑯᒥᑎᑦᑎᓂᖅ ᐱᕈᖅᐸᓪᓕᐊᓂᖓᓂᒃ ᐊᒪᓗ 
ᐃᓄᐃᑦ ᐱᕙᓪᓕᐊᓂᖏᓐᓂᒃ, ᒥᐊᓂᖅᓯᓂᖅ 
ᐅᑭᐅᖅᑕᖅᑐᒥᑦ ᐊᕙᑎᒥᒃ, ᐅᑭᐅᖅᑕᖅᑐᒥᑦ 
ᐃᓄᐃᓪᓗ ᐱᔪᖕᓇᐅᑎᖃᓕᖅᑎᖢᒋᑦ ᓇᖕᒥᓂᖅ 
ᑲᑎᒪᔨᐅᓂᕐᒧᑦ ᐊᐅᓚᑦᑎᓂᕐᒥᒃ.

• ᓯᓚᐅᑉ ᐊᓯᐊᖑᕐᓂᖓ ᑲᔪᓯᓂᖃᖅᑐᖅ ᐊᖏᔪᒥᒃ 
ᐊᑭᒋᔭᐅᔪᓂᒃ ᐊᒪᓗ ᑐᓗᖅᑕᕈᑎᑕᖃᖅᐸᓪᓕᐊᓂᖅ 
ᐅᑭᐅᖅᑕᖅᑐᒧᑦ. ᓯᑯᐃᑦ ᐊᐅᒃᐸᓪᓕᐊᔪᑦ, ᓲᕐᓗ, 
ᓇᐃᓂᖅᓴᒥᒃ ᐊᒡᔭᖅᑐᓂᖅᑕᖃᓕᖅᑎᑦᑎᔪᖕᓇᖅᑐᖅ 
ᐃᓂᒋᔭᐅᔪᒥᒃ ᐊᑭᐊᓂᕐᒥᐅᓂᑦ ᓴᐃᓃᓯᑦ ᓄᓇᖓᓐᓄᑦ 
ᐊᒪᓗ ᐊᒃᑐᓯᓂᖃᕐᓗᓂ ᓯᕗᓂᕐᒥᑦ ᐱᕈᖅᐸᓪᓕᐊᓂᕐᒧᑦ 
ᐱᕕᖃᕐᓂᐅᔪᓂᒃ ᐊᖏᒡᓕᒋᐊᕐᓂᖏᓐᓄᑦ 
ᐱᔭᐅᔪᖕᓇᖅᑐᑦ ᐱᕙᓪᓕᐊᓂᖅ ᐊᒪᓗ 
ᐃᖏᕐᕋᔭᒃᑐᓕᕆᓂᖅ. ᐊᓯᐊᒍᓪᓗ, ᑕᑯᒃᓴᐅᑎᑦᑎᖕᒥᔪᖅ 
ᐊᖏᒡᓕᒋᐊᖅᑐᒥᒃ ᐱᐅᖏᑦᑐᒥᒃ ᐊᓂᖅᓵᖅᑐᖅᑕᑉᑎᖕᓂᒃ 
ᐱᖁᑎᕐᔪᐊᓂᒡᓗ ᓱᕋᐃᓂᕐᒥᒃ. ᐊᒥᓱᑦ ᐅᑭᐅᖅᑕᖅᑐᒥᑦ 
ᐃᒪᕐᒥᐅᑕᐃᑦ ᐊᑑᑎᖃᖅᑐᑦ ᓯᑯᒥᒃ, ᐊᒪᓗ 
ᐊᓯᐅᔨᓂᕆᔭᖓᑦ ᐊᒃᑐᖅᓯᓂᖃᑦᑎᐊᖅᖢᓂ 
ᐅᑭᐅᖅᑕᖅᑐᒥᑦ ᐊᒥᓱᓄᑦ ᐆᒪᔪᓄᑦ.

• ᐅᑉᓗᒥᐅᔪᖅ ᐊᖏᖃᑎᒌᒍᑏᑦ ᐊᒪᓗ 
ᓇᖕᒥᓂᖅ ᒐᕙᒪᖃᕐᓂᕐᒧᑦ ᐊᖏᖃᑎᒌᒍᑏᑦ 
ᑲᓇᑕᐅᑉ ᓄᓇᖃᖅᑳᖅᑐᖁᑎᖏᓐᓂᒃ 
ᐊᐅᓚᑦᑎᔪᖕᓇᖅᓯᑎᑦᑎᔪᑦ ᓇᖕᒥᓂᖅ ᓄᓇᖏᓐᓂᑦ 
ᐱᕝᕕᐅᔪᖕᓇᖅᑐᖁᑎᖏᓐᓂᒡᓗ. ᑕᒪᒃᑯᐊ 
ᐊᖏᖃᑎᒌᒍᑏᑦ ᒪᓕᒐᓕᐊᖑᓯᒪᔪᑎᒍᑦ ᒥᐊᓂᕆᔭᐅᔪᑦ 
ᑲᔪᓯᓂᖃᖅᖢᑎᒡᓗ ᖃᓄᐃᓕᒋᐊᖅᑎᕆᓂᕐᒥᒃ 
ᓯᕗᓂᕆᔭᖓᑦᑕ ᐅᑭᐅᖅᑕᖅᑐᕐᒥᐅᓗᒃᑖᑦ.

ᑕᐅᑐᒐᕆᔭᖅᐳᑦ ᐱᖓᓱᓄᑦ ᐅᑭᐅᖅᑕᖅᑐᒥᑦ 
ᐊᕕᒃᑐᖅᓯᒪᔪᓄᑦ ᐱᐅᔪᒥᒃ ᐱᕈᖅᐸᓪᓕᐊᓂᖃᑦᑎᐊᖅᑐᖅ, 
ᐋᓐᓂᐊᖅᑕᐃᓕᒪᓂᖃᖅᖢᓂ ᐊᒪᓗ ᓴᙱᔫᑉᓗᓂ 
ᐅᑭᐅᖅᑕᖅᑐᖅ ᐃᑲᔪᐃᓂᖃᕐᓂᐊᕐᓗᓂ 
ᐅᑭᐅᖅᑕᖅᑐᒥᐅᓂᒃ ᐊᒪᓗ ᑕᒪᐃᓂᓗᒃᑖᖅ 
ᑲᓇᑕᒥᐅᓂᒃ ᒫᓐᓇ ᐊᒪᓗ ᓯᕗᓂᒃᓴᑉᑎᖕᓂᑦ.

• ᓴᖅᑭᑎᕆᕙᓪᓕᐊᓂᖃᖅᑐᖅ 
ᐃᓚᐅᖃᑕᐅᓂᕐᒥᒡᓗ ᓄᓇᓕᖕᒥᐅᑦ

• ᐆᒻᒪᖅᑯᑎ
• ᐱᖁᑎᕐᔪᐊᑦ
• ᓇᖕᒥᓂᖅ ᐊᐅᓚᑦᑎᓂᖅ

ᐃᑲᔪᕐᓗᒋᑦ ᐊᑐᓂ ᑐᙵᕖᑦ ᑲᒪᒋᔭᖃᕐᓂᐅᔪᖅ 
ᐊᕙᑎᓗᒃᑖᒥᒃ. ᓄᓇ ᐃᒪᐃᓪᓗ ᐅᑭᐅᖅᑕᖅᑐᒥᑦ 
ᐊᕕᒃᑐᖅᓯᒪᔪᓂᑦ ᐱᒻᒪᕆᐅᒋᔭᐅᔪᑦ ᓄᓇᖃᖅᑳᖅᑐᑦ 
ᐃᓅᓯᖏᓐᓄᑦ ᑕᒪᐃᓄᓪᓗ ᐅᑭᐅᖅᑕᖅᑐᒥᐅᓗᒃᑖᓄᑦ. 
ᒪᓕᒐᓕᐊᑦ ᒪᓕᒐᓕᐅᕆᓂᕐᓗ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐅᑭᐅᖅᑕᖅᑐᒥᑦ ᓄᓇᓕᖕᒥᓪᓗ ᒥᐊᓂᖅᓯᓂᖅᑕᖃᖅᑐᖅ 
ᐅᑭᐅᖅᑕᖅᑑᑉ ᐱᕈᖅᑐᖏᓐᓂᒃ ᐆᒪᓂᖃᖅᑑᑎᖏᓐᓂᒃ 
ᐊᔪᙱᑎᑦᑎᑉᓗᓂ ᑲᒪᒋᔭᖃᕐᓂᕐᒥᒃ ᐱᕝᕕᐅᔪᖕᓇᖅᑐᓂᒃ 
ᐱᕙᓪᓕᐊᓂᕐᒥᒃ.  ᐅᐸᓗᐊᓂᖃᕆᐊᖃᕐᒥᔪᒍᑦ 
ᐊᑐᓕᕐᓗᒍᓗ ᐃᖢᐊᖅᑐᒥᒃ ᐊᑑᑎᖃᖅᑎᓪᓗᒍ 
ᐊᕙᑎᑉᑕ ᐊᓯᐊᖑᕐᓂᕆᔭᖏᓐᓂᒃ ᒫᓐᓇᐅᔪᖅ 
ᓴᖅᑭᓐᓂᐊᖅᑐᓄᓪᓗ ᓯᕗᓂᒃᓴᑉᑎᖕᓂᑦ.

ᑕᐅᑐᒐᕆᔭᐅᔪᖅ ᓯᕗᓂᒃᓴᑉᑎᖕᓄᑦ
ᑕᐅᑐᒐᕆᔭᖅᐳᑦ ᐱᖓᓱᓄᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓄᑦ ᐱᐅᔪᒥᒃ 
ᐱᕈᖅᐸᓪᓕᐊᓂᖃᑦᑎᐊᖅᑐᖅ, ᐋᓐᓂᐊᖅᑕᐃᓕᒪᓂᖃᖅᖢᓂ ᐊᒪᓗ ᓴᙱᔫᑉᓗᓂ 
ᐅᑭᐅᖅᑕᖅᑐᖅ ᐃᑲᔪᐃᓂᖃᕐᓂᐊᕐᓗᓂ ᐅᑭᐅᖅᑕᖅᑐᒥᐅᓂᒃ ᐊᒪᓗ ᑕᒪᐃᓂᓗᒃᑖᖅ 
ᑲᓇᑕᒥᐅᓂᒃ ᒫᓐᓇ ᐊᒪᓗ ᓯᕗᓂᒃᓴᑉᑎᖕᓂᑦ.

ᐃᒃᐱᒍᓱᖕᓂᖅ ᓄᓇᒧᑦ ᐃᑯᔪᐃᓂᖃᑦᑎᐊᖅᑐᖅ 
ᐅᑭᐅᖅᑕᖅᑐᒥᐅᑦ ᐊᑑᑎᒋᔭᖏᓐᓄᑦ. ᓄᓇ 
ᐃᑲᔪᐃᓂᖃᖅᑐᖅ ᐋᓐᓂᐊᖃᖅᑕᐃᓕᒪᓂᖃᖅᑐᓂᒃ 
ᓂᕿᒋᔭᐅᔪᓂᒃ ᐊᒪᓗ ᓴᓗᒪᔪᒥᒃ ᐃᒪᕐᒥᒃ, 
ᐊᒪᓗ ᐱᒻᒪᕆᐅᒋᔭᐅᑉᓗᓂ ᑭᓇᐅᓂᑉᑎᖕᓄᑦ 
ᐃᓅᓯᖃᑦᑎᐊᕐᓂᕆᔭᑉᑎᖕᓄᓪᓗ. 

ᓄᓇᑖᕐᓂᕐᒧᑦ ᐊᓂᒎᑎᓂᖅ, ᑐᓂᔭᐅᓂᕐᓗ 
ᐊᐅᓚᑦᑎᓂᕐᒥᒃ ᐱᓕᕆᔾᔪᑎᐅᔪᓂᑦ ᓇᖕᒥᓂᕐᓗ 
ᐃᓱᒪᓕᐅᕆᔪᖕᓇᕐᓂᑉᑎᖕᓂᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᖏᓐᓄᑦ 
ᒐᕙᒪᓄᑦ, ᑐᑭᖃᖅᑐᖅ ᐅᑭᐅᖅᑕᖅᑐᒥᐅᑕᐃᑦ 
ᐊᔪᙱᒻᒪᑕ ᓴᙱᔪᒥᒃ ᐱᕙᓪᓕᐊᓂᖃᕐᓂᕐᒥᒃ 
ᒥᐊᓂᖅᓯᓂᕐᒥᒡᓗ ᐊᖏᔪᑲᓪᓚᖕᒥᒃ ᓄᓇᒥᑦ. 

ᑲᓇᑕᐅᑉ ᐅᑭᐅᖅᑕᖅᑐᖓ ᐊᒃᑐᖅᑕᐅᔪᖕᓇᖅᑐᖅ 
ᖃᓄᐃᖓᓕᕈᑕᐅᔪᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐊᒃᑐᖅᑕᐅᑲᐅᑎᒋᔪᖕᓇᖅᑐᖅ ᐆᒪᓂᕆᔭᖓᓄᑦ ᐋᕿᐅᒪᔪᑦ, 
ᓯᑰᖏᓐᓇᐅᔭᖅᑐᑦ ᐊᒪᓗ ᑕᕆᐅᑉ ᓯᑯᐊ, ᐊᒪᓗ 
ᑕᒪᒃᑯᐊ ᐊᑦᑐᐃᓂᖃᕈᓐᓇᕐᓂᖏᑦ ᑕᑯᒃᓴᐅᓕᐊᓂᒃᑐᑦ. 
ᑲᔪᓯᓂᖃᕆᐊᖃᖅᑐᒍᑦ ᒥᒃᖠᒋᐊᖅᑎᑦᑎᓂᕐᒥᒃ ᐊᓂᐊᔪᓂᒃ 
ᐳᔪᕐᓗᖕᓂᑦ ᒥᑭᑎᓐᓇᓱᖕᓂᕐᒧᑦ ᖃᓄᐃᖓᓕᕈᑕᐅᔪᑦ ᓯᓚᐅᑉ 
ᐊᓯᔾᔨᕐᓂᖓᓄᑦ. ᐊᒪᓗ, ᑲᔪᓯᓂᐊᕐᒥᔪᒍᑦ ᐊᔪᕆᓐᓂᕐᒧᑦ 
ᓱᓕᓂᕆᔭᖓᓄᑦ ᓯᓚᕗᑦ ᐊᓯᐊᖑᖅᐸᓪᓕᐊᓂᖓᓄ.ᑦ   

ᐋᓐᓂᐊᖃᖅᑕᐃᓕᒪᓂᕐᒥᒃ ᐊᕙᑎᖃᕆᐊᖃᒻᒪᕆᒃᑐᖅ  
ᐋᓐᓂᐊᖃᖅᑕᐃᓕᒪᓂᖃᖅᑐᓂᒃ ᐃᓄᖃᕐᓂᐊᕐᓗᓂ 
ᓄᓇᓕᖕᓂᒡᓗ. ᓴᖅᑭᑦᑎᓗᓂ ᓂᕐᔪᑕᐅᖏᑦᑐᓂᒃ 
ᐱᔭᐅᔪᒪᔪᓂᒃ ᐃᒃᐱᒍᓱᖕᓂᖃᖅᑐᓂᒃ 
ᐊᕙᑎᒥᒃ ᒥᐊᓂᖅᓯᔪᒥᒡᓗ ᓄᓇᒥᑦ.  

ᑲᒪᒋᔭᖃᕐᓂᐅᔪᖅ ᐊᕙᑎᓗᒃᑖᒥᒃ 7

ᐅᑭᐅᖅᑕᖅᑐᒥᑦ ᑕᐅᑐᒐᖅ: ᐱᐅᓂᖅᓴᒥᒃ ᐅᑭᐅᖅᑕᖅᑐᒥᑦ ᐱᕈᖅᑎᑦᑎᓂ

ᓄ ᓇ ᑦ ᓯ ᐊ ᖅ  |  ᔫ ᑳ ᓐ  |  ᓄ ᓇ ᕗ ᑦ

GOVERNM
ENT OF NUN

AVUT



• ᓇᖕᒥᓂᖅ ᐱᔪᖕᓇᖅᑑᓗᑕ ᐋᓐᓂᐊᖃᖅᑕᐃᓕᒪᓂᖃᖅᑐᒥᒃ 
ᐃᓅᓯᖃᕐᓗᑕ, ᐆᒻᒪᕆᒃᑐᐃᑦ ᓄᓇᓖᑦ 
ᐱᕕᖃᖅᑎᑦᑎᑉᓗᑎᒃ ᐱᕈᖅᑎᑦᑎᓂᕐᒧᑦ 
ᐃᓂᖃᕈᖕᓇᕐᓂᕆᔭᖓᓐᓄᑦ ᐃᓕᓐᓂᐊᕐᓂᒃᑯᑦ ᐊᒪᓗ 
ᐊᔪᙱᓐᓂᖃᓕᕐᓂᕐᒧᑦ ᐃᓕᓐᓂᐊᕐᓂᑯᑦ, ᐃᑲᔪᕐᓗᒋᑦ 
ᐊᔪᙱᓐᓂᓗᒃᑖᖏᓐᓄᑦ ᑎᑭᐅᑎᔪᖕᓇᕐᓂᕐᒥᒃ.

• ᐱᖅᑯᓯᖏᑦ ᓄᓇᖃᖅᑳᖅᑐᑦ ᐊᓯᐊᔨᔭᐅᔾᔮᖏᑦᑐᖅ, 
ᓴᖅᑭᔮᖅᑎᑕᐅᔪᖅ ᐊᒪᓗ ᐱᕈᒃᑲᓐᓂᕐᓂᖃᖅᑐᖅ, 
ᐊᒪᓗ ᑕᐃᑉᓱᒪᓂᒥᙶᕐᓂᖓᑦ ᐊᔾᔨᐅᖏᓐᓂᕆᔭᖓᓪᓗ 
ᑕᒪᐃᓄᑦ ᐃᓄᖁᑎᒋᔭᐅᔪᑦ ᖁᖕᐊᓲᑎᒋᔭᐅᔪᖅ.

• ᐅᑭᐅᖅᑕᖅᑐᒥᑦ ᐱᖅᑯᓯᕆᔭᐅᔪᖅ ᐃᒃᐱᒍᓱᖕᓂᒃ 
ᓄᓇᒥᒃ ᐊᒪᓗ ᐊᕙᑎᒥᑦ ᑐᙵᓱᒃᑎᑕᐅᔪᖅ.

• ᓄᓇᖃᖅᑳᖅᓯᒪᔪᑦ ᓄᓇᑖᕐᓂᕐᒧᑦ ᐊᒪᓗ 
ᓇᖕᒥᓂᖅ ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑏᑦ 
ᐋᔩᖃᑎᒌᒍᑕᐅᑦᑎᐊᓚᐅᖅᑐᑦ ᑲᔪᓯᓂᖃᖅᖢᓂᓗ 
ᐊᑐᓕᖅᑎᑕᐅᓂᕐᒧᑦ ᑕᒪᐃᓄᑦ.

• ᐅᑭᐅᖅᑕᖅᑐᒥᐅᑦ ᐱᖃᖃᐅᑕᐅᓗᐊᖅᑐᑑᓂᐊᖅᑐᑦ 
ᐅᑭᐅᖅᑕᖅᑐᒥᑦ ᐱᕝᕕᐅᔪᖕᓇᕐᓂᕐᒧᑦ ᐱᕙᓪᓕᐊᓂᐅᔪᒥᑦ.

• ᐱᕈᖅᐸᓪᓕᐊᓂᖃᕈᖕᓇᕐᓂᖓᑦ ᐅᑭᐅᖅᑕᖅᑐᒥᑦ 
ᐊᕕᒃᑐᖅᓯᒪᔪᑦ ᑕᑯᔭᐅᓯᒪᑦᑎᐊᖅᑐᖅ 
ᓴᙱᓂᖃᑦᑎᐊᖅᑐᓄᑦ ᓇᖕᒥᓂᓕᓄᑦ, ᐊᒪᓗ 
ᓴᓇᔭᐅᕙᓪᓕᐊᓂᖏᑦ ᐱᖁᑎᕐᔪᐊᑦ ᖃᓄᖅᑑᕆᓂᖅ 
ᐊᔭᐅᖅᑐᐃᔪᖅ ᐱᑖᖃᑕᐅᓂᕐᒥᒃ, ᐃᖅᑲᓇᐃᔭᒐᒃᓴᓂᒃ 
ᓴᖅᑭᑦᑎᔪᖅ ᐱᐅᓯᕚᓪᓕᖅᑎᑦᑎᑉᓗᓂᓗ 
ᐃᓅᓯᕆᔭᐅᔪᓂᒃ ᑲᑐᔾᔨᖃᑎᖃᖅᑐᑎᒃ ᑲᓇᑕᒥᒃ.

• ᐅᑭᐅᖅᑕᖅᑐᒥᐅᑕᐃᑦ ᐊᑐᕈᖕᓇᖅᑕᒥᖕᓂᒃ 
ᐱᑕᖃᖅᑐᑦ ᐊᒪᓗ ᐊᐅᓚᑦᑎᓂᖃᕈᖕᓇᖅᖢᑎᒃ 
ᓇᖕᒥᓂᖅ ᐱᓕᕆᐊᕐᒥᖕᓂᒃ.

• ᓴᙱᔪᑦ, ᐅᐸᓗᐊᔪᑦ ᒐᕙᒪᐃᑦ ᐃᓱᒪᓕᐅᖃᑦᑕᖅᑐᑦ 
ᐊᒪᓗ ᐱᒋᐊᖃᑦᑕᖅᖢᑎᒃ ᐃᓕᓯᒪᔪᓂᒃ ᐃᒃᐱᒋᔭᐅᔪᓂᑦ 
ᐱᔭᒃᓴᐅᑎᑎᒍᑦ, ᓴᙱᔪᒃᑯᑦ ᐱᕙᓪᓕᐊᓂᕐᒥᒃ.

• ᐅᑭᐅᖅᑕᖅᑐᒥᑦ ᓄᓇᓖᑦ ᐱᔪᖕᓇᖅᑐᑦ ᖃᐅᔨᓴᐃᓂᕐᒧᑦ 
ᑐᑭᓯᐅᒪᔾᔪᑎᓂᒡᓗ ᐱᔭᕆᐊᖃᖅᑕᒥᖕᓂᒃ 
ᒥᒃᖠᒋᐊᖅᑎᑦᑎᓂᕐᒧᑦ ᐃᓕᖅᑯᓯᖃᓕᕈᖕᓇᕐᓂᕐᒧᓪᓗ 
ᐊᒃᑐᖅᓯᓂᐅᔪᓂᒃ ᐊᕙᑎᒥᒃ ᐊᓯᐊᖑᕐᓂᐅᔪᓄᑦ.

• ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ ᐃᓚᐅᖃᑕᐅᑦᑎᐊᖅᑑᔪᑦ 
ᑲᓇᑕᒥᑦ ᑲᑐᔾᔨᖃᑎᒌᓂᑦ, ᑐᓂᓯᑉᓗᑎᒃ 
ᑲᓇᑕᐅᑉ ᐱᕈᖅᐸᓪᓕᐊᑎᐊᕐᓂᖓᓄᑦ.

• ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ ᐃᓚᐅᖃᑕᐅᖃᑦᑕᖅᑐᑦ 
ᓄᓇᕐᔪᐊᕐᒥᐅᓂᑦ ᐱᔾᔪᑕᐅᔪᓄᑦ 
ᐱᒻᒪᕆᐅᒋᔭᐅᔪᓂᒃ ᐅᑭᐅᖅᑕᖅᑐᓗᒃᑖᒥᑦ.

ᐃᒃᐱᒋᔭᐅᔪᑦ
ᐱᓂᐊᕐᓂᖃᖅᑐᒍᑦ ᐱᕈᖅᑎᑦᑎᓂᕐᒥᒃ ᐅᑭᐅᖅᑕᖅᑐᒥᒃ ᑕᑯᒃᓴᐅᑎᑦᑎᔪᖅ 
ᐅᑯᓂᙵᑦ ᐃᒃᐱᒋᔭᐅᔪᑦ.

ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ ᒐᕙᒪᖏᑦ ᐱᓕᕆᔪᑦ 
ᐅᑭᐅᖅᑕᖅᑐᒥᐅᑦ ᑎᑭᖅᑲᐅᒪᔭᖃᕐᓂᖏᓐᓄᑦ 
ᐃᓕᓐᓂᐊᕐᓂᐅᔪᓂᒃ ᐊᒪᓗ ᐊᓯᖏᓐᓄᑦ 
ᐃᑲᔫᑎᓄᑦ ᐊᔪᙱᓐᓂᖅᑖᖅᐸᓪᓕᐊᓂᕐᒧᑦ 
ᐃᖅᑲᓇᐃᔭᒃᓴᖅᑖᕈᖕᓇᕐᓂᕐᒧᑦ ᐊᒪᓗ 
ᐃᑲᔪᐃᓂᖃᕈᖕᓇᕐᓂᖏᓐᓄᑦ ᓄᓇᓕᖏᓐᓄᑦ. 
ᐅᑭᐅᖅᑕᖅᑐᒥᑦ ᑕᑯᔪᒍᑦ ᐅᑭᐅᖅᑕᖅᑐᒥᑦ 
ᐊᕕᒃᑐᖅᓯᒪᔪᑦ ᒐᕙᒪᖏᑦ ᑲᔪᓯᓂᖃᕐᓗᑎᒃ 
ᐃᑲᔪᖅᑐᐃᓂᕐᒥᒃ ᓇᖕᒥᓂᖅ ᐱᔪᖕᓇᕐᓂᐅᔪᒥᒃ 
ᐊᐅᓚᑦᑎᓂᕐᒥᒡᓗ ᐱᕈᖅᐸᓪᓕᐊᔪᓂᒃ ᑲᑎᒪᔨᐅᑉᓗᑎᒃ 
ᐃᓱᒪᓕᐅᕆᓂᕐᒥᒡᓗ ᐃᓅᓯᑉᑎᖕᓄᑦ ᐊᒃᑐᐊᔪᓄᑦ. 

ᓄᑕᖅᑲᐃᑦ ᒪᒃᑯᒃᑐᓪᓗ ᐊᖏᔪᒥᒃ ᐅᑭᐅᖅᑕᖅᑑᑉ 
ᐊᒥᓲᓂᕆᔭᖏᓐᓂᒃ ᐱᙳᖅᑎᑦᑎᓯᒪᔪᑦ. 
ᓄᑕᕋᑯᓘᑎᓪᓗᒋᑦ ᐱᕈᖅᐸᓪᓕᐊᓂᖏᑦ ᑐᙵᕕᐅᔪᖅ 
ᐋᓐᓂᐊᖃᖅᑕᐃᓕᒪᓂᕐᒧᑦ, ᓴᖅᑭᑎᕆᕙᓪᓕᐊᓂᖃᖅᑑᓗᑎᒃ. 
ᓴᙱᔪᒻᒥᒃ ᐃᓕᓐᓂᐊᖅᑎᑦᑎᓂᕐᒧᑦ ᐋᕿᐅᒪᔪᖅ 
ᐱᒻᒪᕆᐅᔪᖅ ᒪᒃᑯᒃᑐᖁᑎᕗᑦ ᐊᑐᕈᖕᓇᖅᑕᖏᓐᓂᒃ 
ᐱᖃᖁᑉᓗᒋᑦ ᐃᓚᐅᖃᑕᐅᔪᖕᓇᕐᓂᖏᓐᓄᑦ 
ᓄᓇᓕᖏᓐᓂᑦ ᐊᒪᓗ ᐱᕈᖅᐸᓪᓕᐊᓂᐅᔪᒥᒃ. 
ᐃᓕᑦᑎᕙᓪᓕᐊᓂᖃᑲᐅᑎᒋᓗᓂ, ᐃᓕᓐᓂᐊᓕᓵᖅᑐᑦ, 
ᖁᑦᑎᖕᓂᖅᐹᑯᑦ ᐃᓕᓐᓂᐊᖅᑐᑦ ᐱᐊᓂᖕᓂᖏᓐᓄᑦ 
ᐱᐅᓯᕚᓪᓕᕐᓗᒋᑦ ᓈᓴᐅᑏᑦ, ᐊᒪᓗ ᓯᓚᑦᑐᖅᓴᕐᕕᖕᓄᑦ 
ᐃᓕᓐᓂᐊᕆᐊᖃᑕᐅᓂᕐᒥᒃ ᐃᓚᐅᑎᓐᓂᖅ ᓴᙱᔫᔪᖅ 

ᑐᙵᕕᒃ 1 − ᓴᖅᑭᑎᕆᕙᓪᓕᐊᓂᖃᖅᑐᖅ 
ᐃᓚᐅᖃᑕᐅᓂᕐᒥᒡᓗ ᓄᓇᓕᖕᒥᐅᑦ
ᐱᕕᖃᖅᑎᑦᑎᓂᖅ ᐊᑑᑎᖃᒻᒪᕆᒃᑐᖅ ᐃᓅᓯᑦᑎᐊᕙᖃᕐᓂᕐᒧᑦ. ᐅᑭᐅᖅᑕᖅᑐᒥᑦ 
ᐊᕕᒃᑐᖅᓯᒪᔪᑦ ᒐᕙᒪᖏᑦ ᐱᓂᐊᕐᓂᖃᖅᑐᑦ ᐅᑭᐅᖅᑕᖅᑐᒥᐅᓂᒃ 
ᐃᓚᐅᖃᑕᐅᑎᑦᑎᓂᕐᒥᒃ ᐃᓄᓗᒃᑖᓄᑦ ᐊᑐᐊᒐᓕᐅᕐᓂᕐᒥᒃ ᐃᓅᓯᑉᑎᖕᓄᑦ ᐊᒃᑐᐊᔪᓂᒃ. 

ᑐᙵᕕᒃ ᐊᓂᒎᑎᑦᑎᐊᕐᓂᕐᒧᑦ. ᐃᖅᑲᓇᐃᔭᕐᕕᖃᖅᑐᓄᑦ 
ᒫᓐᓇᐅᔪᖅ, ᐃᖅᑲᓇᐅᔭᖅᑖᕋᓱᒃᑐᓪᓗ, 
ᐃᓕᓐᓂᐊᕈᑎᒃᓴᖃᕆᐊᖃᖅᑐᑦ ᐊᑐᖅᑐᓂᒃ ᐃᖕᒥᖕᓄᑦ 
ᐊᔪᙱᓕᓴᕐᓂᕐᒧᑦ ᐃᑲᔪᐃᓂᖃᕐᓂᐊᖅᑐᒥᒃ 
ᐱᕙᓪᓕᐊᓂᕆᔭᖓᓄᑦ ᓄᓇᖓᑦᑕ.  

ᐃᓄᐃᑦ ᐋᓐᓂᐊᖅᑕᐃᓕᒪᓂᖏᑦ ᐱᐅᔫᔭᕌᖓᑕ, 
ᓴᖅᑭᑎᕆᕙᓪᓕᐊᓂᖃᑦᑎᐊᕈᖕᓇᕐᓂᖅᓴᐅᔪᑦ 
ᐊᒪᓗ ᐃᓚᐅᖃᑕᐅᑎᐊᑲᓐᓂᕈᖕᓇᕐᓂᖅᓴᐅᑉᓗᑎᒃ. 
ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ ᒐᕙᒪᖏᑦ 
ᐱᓕᕆᔪᑦ ᐅᑭᐅᖅᑕᖅᑐᒥᐅᑕᐃᑦ ᐃᖢᐊᖅᑐᒥᒃ, 
ᐱᖅᑯᓯᕆᔭᖓᓐᓅᖓᔪᒥᒃ ᐋᓐᓂᐊᖃᖅᑕᐃᓕᒪᓂᕐᒥᒃ 
ᑕᑯᒃᓴᐅᑎᑦᑎᔪᒥᒃ ᐊᒪᓗ ᐱᑦᑕᐃᓕᓂᕐᒧᑦ ᐱᔨᑦᑎᕋᐅᑎᓂᒃ, 
ᐊᒪᓗ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᒪᔭᐅᓂᖏᑦ 
ᐱᓕᕆᐊᖑᔪᒨᖓᔪᑦ ᓴᙱᔫᑉᓗᓂᓗ. ᐱᓂᐊᕐᓂᖃᖅᑐᒍᑦ 
ᐅᑭᐅᖅᑕᖅᑐᒥᐅᑕᐃᑦ ᑕᒪᐃᓂᒃ ᓄᓇᓕᓗᒃᑖᕐᓂᑦ 
ᐱᓕᕆᐊᖑᔪᖕᓇᖃᑦᑕᕐᓂᖏᓐᓄᑦ ᐱᔨᑦᑎᕋᐅᑎᑕᖃᖅᑐᓂᒃ, 
ᐃᓚᐅᑉᓗᑎᒃ ᐃᓱᒪᓕᕆᓂᖅ, ᐃᖕᒥᓃᖅᑐᓕᕆᓂᖅ 
ᐊᒪᓗ ᐊᔪᓕᖅᓯᒪᔪᓕᕆᓂᖅ ᐋᖓᔮᕐᓇᖅᑐᒐᓚᖕᓄᑦ.

ᐅᖃᐅᓯᖅ ᐱᖅᑯᓯᕐᓗ ᓴᙱᒃᑎᑎᑦᑎᔪᖅ 
ᐃᓄᖁᑎᑉᑎᖕᓂᑦ ᓄᓇᓕᑉᑎᖕᓂᒡᓗ ᑭᓇᐅᓂᑉᑎᖕᓄᓪᓗ 
ᓴᖅᑭᑦᑎᑉᓗᓂ. ᐱᖁᓯᓂᒃ ᐅᔾᔨᕈᓱᖕᓂᖅ 
ᐅᑭᐅᖅᑕᖅᑑᑉ ᐊᖏᓛᖑᖃᑕᐅᔭᖓ. ᐅᑭᐅᖅᑕᖅᑐᒥᑦ 
ᐊᕕᒃᑐᖅᓯᒪᔪᑦ ᒐᕙᒪᖏᑦ ᐃᑲᔪᖅᑐᐃᔪᖅ 
ᐸᐸᑦᑎᓂᖅ ᑕᑯᒃᓴᕈᖅᑎᑦᑎᓂᕐᓗ ᐱᖅᑯᓯᕆᔭᐅᔪᑦ 
ᐊᔾᔨᐅᖏᑦᑑᓂᖓᓄᑦ ᐅᑭᐅᖅᑕᖅᑐᒥᑦ, ᐱᓗᐊᖅᑐᒥᑦ 
ᓄᓇᖃᖅᑳᖅᑐᑦ ᐃᓕᖅᑯᓯᖏᑦ. ᑲᔪᓯᓂᐊᖅᑐᒍᑦ 
ᒐᕙᒪᐅᔪᑦ ᖃᓄᐃᓕᐅᕐᓂᖏᑦ ᐃᒃᐱᒍᓱᖕᓂᐊᕐᓂᖏᓐᓄᑦ 
ᐅᑭᐅᖅᑕᖅᑑᑉ ᐱᖅᑯᓯᑐᖃᖏᓐᓂᒃ.

ᐱᓂᐊᕐᓂᖃᖅᑐᒍᑦ ᐱᕈᖅᑎᓐᓂᕐᒥᒃ 
ᐅᑭᐅᖅᑕᖅᑐᖅ ᐃᓄᖏᑦ ᐅᓗᕆᐊᓇᖅᑐᒦᖏᓪᓗᑎᒃ 
ᐱᕕᖅᑲᑦᑎᐊᕐᓗᑎᒡᓗ ᓴᖅᑭᑎᕆᕙᓪᓕᐊᓂᕐᒧᑦ 
ᐃᓚᐅᖃᑕᐅᓂᕐᒧᓪᓗ ᓄᓇᓕᖓᓐᓂᑦ, 
ᐊᕕᒃᑐᖅᓯᒪᔪᒥᑦ, ᑲᓇᑕᒥᑦ ᐊᒪᓗ ᓄᓇᕐᔪᐊᕐᒥᑦ. 

ᑐᙵᕕᒃ 2 − ᐆᒻᒪᖅᑯᑎ
ᐊᑐᖅᑕᐅᔪᖕᓇᖅᑐᖅ ᐊᒪᓗ ᐊᑭᑐᓗᐊᖏᑦᑐᖅ ᐆᒻᒪᖁᑎᒧᑦ ᐋᕿᒃᓯᒪᔪᑦ, ᐊᒪᓗ 
ᑕᒪᒃᑯᓄᙶᖓᔪᑦ ᐃᒡᓗᕐᔪᐊᑦ, ᑐᙵᕕᒋᔭᐅᔪᑦ ᓴᙱᔫᔪᒥᑦ ᐱᕈᖅᐸᓪᓕᐊᔪᒥᑦ.

ᐆᒻᒪᖅᑯᑎᑖᕐᕕᐅᔪᓐᓇᑐᒥᒃ ᐊᐅᓛᕐᓂᖓᓗ 
ᑕᒪᐃᓂᒃ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ 
ᐃᓂᖃᕈᖕᓇᕐᓂᕆᔭᖓᓃᑐᖅ. ᐅᑭᐅᖅᑕᖅᑐᒥᑦ, 
ᐃᑭᑦᑕᖅᑐᐃᑦ ᑐᓂᔭᐅᔪᑦ ᐊᑯᑉᓕᕇᓄᑦ ᐃᑯᒻᒪᖁᑎᒃᑯ−
ᐃᑭᑦᑕᖅᑐᐃᑦ ᐊᒪᓗ ᐅᖅᓱᐊᓗᒃᑎᒍᑦ ᐊᐅᓚᓂᒃᑯᑦ.  

ᐃᑯᒻᒪᖅᑯᑎ ᐊᑭᑐᔪᓂᒃ ᐊᔪᓕᕋᔭᖅᐸᑕ ᒪᓂᒪᔪᓂᒃ 
ᐋᕿᐅᒪᔪᖅᑕᖃᕆᐊᖃᖅᑐᑦ. ᐅᖅᓱᐊᓗᒃᑎᒍᑦ 
ᐊᐅᓚᓂᒃᑯᑦ ᐊᑭᑐᔫᔪᖅ ᐊᑭᑐᓂᖏᓐᓄᑦ 
ᓂᐅᕕᖅᖢᒋᑦ ᐊᒪᓗ ᐊᒡᔭᖅᑕᐅᓂᖓ ᐅᖅᓱᐊᓘᑉ. 
ᓴᓇᔭᐅᓂᖓ ᐊᑐᖅᑐᒧᑦ ᐆᒻᒪᖅᑯᑎᓕᕆᓂᕐᒧᑦ 
ᐊᑐᖅᑐᑦ ᐊᑭᑐᔪᒻᒪᕆᐅᖕᒥᔪᖅ ᒥᑭᑦᑐᓄᑦ ᓄᓇᓕᖕᓄᑦ 
ᐊᑐᖃᑦᑕᖅᑐᓄᑦ, ᑕᐃᒪᓐᓇᑐᑦ ᖃᑉᓗᓈᑦ ᓄᓇᙵᑦᑎᑐᑦ. 
ᑕᒪᐃᓄᑦ ᖃᓄᐃᖓᓂᖓ ᐊᖏᔪᒥᒃ ᑮᓇᐅᓄᑦ 
ᐅᖁᒪᐃᒃᓴᕐᓂᐅᔪᖅ ᑕᐃᒪᓐᓇᐃᑐᓕᕆᔨᓄᑦ, 
ᓄᓇᓕᖕᓄᑦ ᐊᒪᓗ ᐃᒡᓗᒥᐊᖃᑎᒌᓄᑦ.

ᐊᑭᑐᔫᓂᖏᑦ ᐆᒻᒪᖅᑯᑏᑦ ᐊᒃᑐᖅᓯᓂᖃᖅᑐᖅ ᐊᑭᐅᔪᓂᒃ 
ᓱᓇᓗᒃᑖᓄᑦ ᐊᖏᕐᕋᒋᔭᐅᔪᒥᑦ ᐅᖅᓱᐊᓗᖕᒥᑦ ᓂᕿᓄᑦ 
ᐊᒪᓗ ᐊᓯᖏᓐᓄᑦ ᐊᑐᖅᑕᐅᔭᕆᐊᓕᖕᓄᑦ, ᑕᐃᒪᓐᓇᒧᑦ 
ᐊᑭᑦᑐᑦᑎᐊᖅᖢᓂ ᐆᒪᓂᖅ ᑕᒪᓐᓇ ᐊᖏᔪᒥᒃ 
ᐊᒃᑐᖅᓯᓂᖃᖅᖢᓂ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒪᓗ 
ᖃᓄᐃᖏᑦᑎᐊᕐᓂᕆᔭᖏᓐᓄᑦ ᐅᑭᐅᖅᑕᖅᒥᐅᑕᐃᑦ.

ᐊᑐᖅᑕᐅᔪᖕᓇᖅᑐᖅ ᐊᒪᓗ ᐊᑭᑐᓗᐊᖏᑦᑐᖅ 
ᐊᑐᕆᐊᖃᖅᑐᖅ ᐱᕈᖅᑎᑉᐸᓪᓕᐊᓂᕐᒧᑦ ᐱᕙᓪᓕᐊᔪᑦ. 
ᒥᑭᔪᑦ ᕿᑎᐊᓂᒡᓗ ᐊᖏᓂᖃᖅᑐᑦ ᐱᔅᓂᓰᑦ 
ᐃᖅᑲᓇᐃᔭᒐᒃᓴᖃᖅᑎᑦᑎᖃᑦᑕᖅᑐᑦ ᐊᒪᓗ ᐱᒻᒪᕆᐅᔪᓂᒃ 
ᐱᔨᑦᑎᕋᐅᑎᖃᖅᖢᑎᒃ ᓄᓇᓕᖓᓐᓂᑦ. ᐊᑭᑦᑐᖅᐸᓪᓕᐊᓃᑦ 
ᐆᒻᒪᖅᑯᑎᓄᑦ ᐊᑭᑦᑐᕆᐊᖅᑎᑦᑎᖃᑦᑕᖅᑐᖅ ᑕᒪᒃᑯᓄᖓ 
ᑲᒻᐸᓂᓄᑦ, ᐊᔪᕐᓇᖅᓯᑦᑎᐊᖅᖢᓂ ᐱᒡᒎᓂᕐᒥᒃ. ᐊᑭᑐᔪᖅ 
ᐆᒻᒪᖅᑯᑎ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ ᐊᒪᓗ 
ᖃᓄᖅᑑᕈᑎᑕᖃᑦᑎᐊᖏᓐᓂᖅ ᐆᒻᒪᖅᑯᑎᓄᑦ ᐊᑐᖅᑐᓄᑦ 
ᐱᑖᖃᑕᐅᔪᓂᒃ ᐱᔫᒥᒍᓱᒍᖕᓃᖅᑎᑦᑎᖃᑦᑕᖅᑐᖅ 
ᐊᒪᓗ ᐱᕈᖅᐸᓪᓕᐊᖏᑎᑦᑎᓕᖅᖢᓂ.

ᑕᑯᓗᒍ ᐱᔪᖕᓇᕐᓂᓗᒃᑖᖓ ᐅᑭᐅᖅᑕᖅᑑᑉ ᑐᑭᖃᖅᑐᖅ 
ᐱᓇᐃᖅᓯᓂᕐᒥᒃ ᐱᕝᕕᐅᔪᖕᓇᖅᑐᑲᓪᓚᖕᒥᑦ, ᐊᒪᓗ 
ᐊᑐᕈᖕᓇᖅᑐᖅ ᐆᒻᒪᖅᑯᑎ ᐱᒻᒪᕆᐅᑉᓗᓂ ᐊᐅᓛᕐᓂᕐᒧᑦ 
ᐱᕝᕕᐅᕙᒃᑐᓄᑦ. ᖁᑦᑎᒃᑐᑦ ᐊᑮᑦ ᓄᖅᑲᖓᔾᔪᑕᐅᔪᑦ 
ᓄᑖᓂᒃ ᐱᕝᕕᐅᔪᖕᓇᖅᑐᓂᒃ ᐱᕙᓪᓕᐊᓂᕐᒧᑦ ᐱᓕᕆᐊᓂᒃ, 
ᐊᑉᖁᑕᐅᔪᖅ ᓯᕗᓂᒃᓴᕐᒥᑦ ᐱᕈᖅᐸᓪᓕᐊᓂᖃᑦᑎᐊᕐᓂᕐᒧᑦ.

ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ ᕿᓂᖅᑐᑦ 
ᓴᖅᑭᑦᑎᓂᕐᒥᒃ ᑮᓇᐅᔭᓂᒃ ᐱᑖᕐᓂᕐᒧᑦ ᐆᒻᒪᖅᑯᑎᒥᒃ, 
ᓲᕐᓗ ᐱᓕᕆᖃᑎᑖᕐᓗᓂ ᒐᕙᒪᐃᓪᓗ ᑕᒪᒃᑯᐊᓕᕆᔩᓪᓗ 
ᐃᖢᐊᖅᐸᑦ. ᐱᓕᕆᐊᖃᕐᓂᑯᖃᖅᖢᓂ ᐊᓯᖏᓂᒃ 

ᓄᓇᓕᖕᓂᑦ ᑕᑯᒃᓴᐅᔪᖅ ᐃᑯᒻᒪᖅᑯᑎᒃᑯᑦ−ᐃᑭᑦᑕᖅᑐᐃᑦ 
ᐊᑐᖅᑕᐅᑎᓪᓗᒋᑦ ᐱᖁᑎᕐᔪᐊᓕᕆᓂᕐᒨᖓᔪᓂᒃ 
ᐱᓕᕆᐊᓂᒃ. ᖃᓄᖅᑑᕐᓂᖅ ᐱᑖᖃᑕᐅᓂᕐᒧᑦ ᐅᑭᐅᖅᑕᖅᒥᑦ 
ᐃᑯᒻᒪᖅᑯᑎᒃᑯᑦ−ᐃᑭᑦᑕᖅᑐᓂᒃ ᐱᕙᓪᓕᐊᓂᕐᒧᑦ 
ᐊᒪᓗ ᐊᖏᒡᓕᒋᐊᖅᑎᓐᓂᖅ ᐃᑭᑦᑕᖅᑐᓕᕆᓂᖅ 
ᑐᓂᓯᓇᔭᖅᑐᖅ ᐃᖢᐊᖅᑐᒥᒃ, ᐱᕈᖅᐸᓪᓕᐊᔪᒥᒃ 
ᐊᒪᓗ ᐊᕙᑎᒧᑦ−ᐱᐅᔪᒥᒃ ᐃᑭᑦᑕᖅᑐᖃᕐᓂᒥᒃ 
ᑕᒪᒃᑯᓄᙵ, ᓄᓇᓕᖕᓄᑦ ᐊᒪᓗ ᖃᑕᙳᑎᒌᓄᑦ.

ᒫᓐᓇᐅᔪᖅ ᓂᕆᐅᒋᔭᐅᔫᑎᓪᓗᒋᑦ ᓯᓚᒥᒃ 
ᐊᓯᐊᖑᖅᐸᓪᓕᐊᓂᖅ ᐊᖏᔪᒥᒃ ᐅᑭᐅᖅᑕᖅᑐᒥᑦ 
ᐊᒃᑐᖅᓯᓂᖃᕐᓂᐊᕐᓂᕋᐃᔪᑦ, ᐅᑭᐅᖅᑕᖅᑐᒥᑦ 
ᐊᕕᒃᑐᖅᓯᒪᔪᑦ ᓴᖅᑭᑦᑎᔪᒪᔪᑦ ᐊᓯᐊᓂᖔᖅ ᐊᑐᕈᖕᓇᖅᑐᒥᑦ 
ᐆᒻᒪᖅᑯᑎᒥᒃ ᒥᑭᓂᖅᓴᒥᒃ ᐊᒃᑐᖅᓯᓂᖃᕋᔭᖅᑐᒥᒃ ᐊᕙᑎᒧᑦ 
ᓈᒻᒪᒡᓗᓂ ᒥᑭᑦᑐᓄᑦ, ᐃᖕᒥᒃᑰᓕᖓᒐᔪᒃᑐᓄᑦ ᓄᓇᓕᖕᓄᑦ. 
ᐊᓯᐊᒍᖔᖅ ᐆᒻᒪᖅᑯᑎᖃᕐᓂᖅ ᓲᕐᓗ [biomass], ᐊᓄᕆ, 
ᐊᒪᓗ ᓯᕿᓂᕐᒥᙶᖅᑐᒥᒃ ᕿᒥᕐᕈᔭᒃᓴᑦᑎᐊᕙᐅᑎᑦᑎᔪᑦ 

ᑐᒃᓯᕋᐅᓯᐅᖅᑕᐅᓂᕐᒧᑦ ᐊᒪᓗ ᐱᒡᒎᖕᓂᖃᕈᑕᐅᓗᓂ 
ᐃᖕᒥᒃᑰᖓᔪᓄᑦ ᓄᓇᓕᖕᓄᑦ. ᐃᒪᙳᖅᑎᓯᒪᔪᑦ ᐅᖅᓱᐃᑦ 
ᑕᐃᒪᐅᖕᒥᔪᖅ ᐳᔪᕐᓘᑎᓂᒃ ᐊᓂᐊᑎᑦᑎᓗᐊᖏᖢᑎᒃ 
ᐅᑭᐅᖅᑕᖅᑐᒧᑦ, ᐊᒪᓗ ᐊᑐᖅᑕᐅᑎᑦᑎᑐᐃᓇᕆᐊᖃᖅᖢᓂ 
ᐆᒻᒪᖁᑎᒧᑦ ᐊᐅᓚᑦᑎᓂᕐᒥᒃ, ᐆᓇᖅᑎᑦᑎᓂᕐᒧᑦ 
ᐊᒪᓗ ᑭᖑᓪᓕᖅᐹᒃᑯ, ᐊᒡᔭᖅᑐᐃᓂᕐᒧᑦ.

ᐊᑉᖁᑏᑦ ᒥᕝᕖᓪᓗ ᐊᑐᖅᑕᐅᔭᕆᐊᖃᖃᑦᑕᖅᑐᑦ 
ᓂᐅᕕᐊᒃᓴᐃᑦ ᓂᐅᕕᖅᑕᐅᔪᖕᓇᕐᓂᖏᓐᓄᑦ, 
ᓂᕿᑦᑎᐊᕙᐅᓗᑎᒃ ᐊᒪᓗ ᐊᓯᖏᑦ ᓂᐅᕕᖅᑕᐅᕙᒃᑐᑦ. 
ᐃᒪᓕᕆᕝᕖᑦ ᓴᓗᒪᔪᒥᒃ ᐃᒪᖃᖅᑎᑦᑎᖃᑦᑕᖅᑐᑦ. 
ᐋᓐᓂᐊᕐᕖᑦ ᐃᓕᓐᓂᐊᕐᕖᓪᓗ ᐊᑐᖅᑕᐅᔭᕆᐊᓕᖕᓂᒃ 
ᐱᔨᑦᑎᕋᐃᖃᑦᑕᖅᑐᑦ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐊᒪᓗ ᐱᕙᓪᓕᐊᓂᕆᔭᖏᓐᓂᒃ ᓄᓇᓕᖕᒥᐅᖁᑎᑉᑕ, 
ᐃᓅᔪᖕᓇᖅᑎᖢᒋᑦ ᐊᒪᓗ ᐃᖅᑲᓇᐃᔭᕐᓗᑎᒃ 
ᑐᓂᓯᓂᖃᕐᓗᑎᒃ ᓄᓇᓕᖕᒥᖕᓄᑦ. 

ᐱᐅᔪᑦ, ᐊᑭᑐᙱᑦᑐᑦ ᐃᒡᓗᒥᒃ ᐊᑐᖅᑐᐊᕐᓂᖅ 
ᐋᕿᒃᑕᐅᓯᒪᕙᒌᖅᑐᖅ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒪᓗ 
ᐃᓅᑎᐊᕐᓂᖏᓐᓄᑦ ᐃᓄᐃᑦ ᐊᔪᙱᓐᓂᕆᔭᖏᓐᓄᓪᓗ 
ᐃᓚᐅᖃᑕᐅᓂᕐᒥᒃ ᐃᓄᖕᓂᑦ. ᐊᒥᓱᑦ ᐅᑭᐅᖅᑕᖅᒥᑦ 
ᓄᓇᓖᑦ ᒥᑭᑦᑐᒻᒪᕆᐊᓗᐃᑦ ᐊᒪᓗ ᓇᖕᒥᓂᖃᕈᖕᓇᕐᓂᕐᒥᒃ 
ᐱᑕᖃᙱᖢᑎᒃ, ᑕᐃᒪᓐᓇᒧᑦ ᓄᑖᓂᒃ ᐃᒡᓗᓕᐅᕆᓂᖅ 
ᐊᖏᔪᒥᒃ ᑐᙵᕕᖃᖃᑦᑕᖅᑐᑦ ᒐᕙᒪᒃᑯᓐᓂᑦ. ᑕᒪᒃᑯᐊ 
ᓄᓇᓖᑦ ᐅᔾᔨᕐᓇᖅᑐᒥᒃ ᒪᓂᒪᔪᖅᑕᖃᓗᐊᖏᑦᑐᑦ 
ᐃᒡᓗᓂᒃ, ᑕᐃᒪᓐᓇᒧᑦ ᐊᑭᑐᓂᖅᓴᐅᓕᖅᖢᑎᒃ 
ᐊᒪᓗ ᐃᒡᓗᒥᐅᖃᑎᒌᑦ ᐃᓂᑭᓪᓕᐅᓕᖅᖢᑎᒃ 
ᐋᕿᐅᒫᓂᙱᑦᑐᓂᒃ ᐃᒡᓗᓂᑦ ᐊᔾᔨᒋᖏᑦᑕᖓ 

ᖃᑉᓗᓈᓂᑦ ᑲᓇᑕᒥᑦ. ᓄᑖᓂᒃ ᐃᒡᓗᕐᔪᐊᓕᐅᕐᓂᖅ 
ᐊᔪᕐᓇᖅᑑᓂᖃᖅᑐᖅ ᐊᑭᑐᓂᖅᓴᐅᓗᐊᕐᓂᑯᐊᓄᑦ 
ᐊᒡᔭᖅᑕᐅᓂᖏᓐᓄᑦ ᐊᑐᖅᑕᐅᓂᐊᖅᑐᑦ ᐃᖕᒥᒃᑰᓕᖓᔪᓄᑦ 
ᓄᓇᓕᖕᓄᑦ, ᐊᔪᙱᑦᑐᖅᑕᖄᓂᖏᓐᓂᖏᓐᓄᑦ 
ᐃᖅᑲᓇᐃᔭᖅᑎᓂᒃ ᐊᒪᓗ ᐊᒃᓱᕈᕐᓇᖅᑑᓂᖓᓄᑦ 
ᐃᒃᑮᕐᓇᖅᑐᒥᑦ ᓴᓇᔭᕆᐊᒃᓴᖅ ᐃᒡᓗᓂᒃ. 

ᐱᓕᕆᐊᖑᑦᑎᐊᖅᓯᒪᔪᖅ ᐃᖏᕐᕋᔾᔪᑎᓄᑦ ᐋᕿᐅᒪᔪᑦ 
ᐃᑲᔪᐃᓂᖃᖅᑐᖅ ᐱᐅᓯᕚᓪᓕᕐᓂᕐᒥᒃ ᑎᑭᑉᐸᓪᓕᐊᔪᓄᑦ 
ᐃᓄᖕᓂᒃ ᐱᖁᑎᓂᒡᓗ, ᐊᑭᓗᒃᖠᒋᐊᖅᑎᑦᑎᑉᓗᓂ 
ᐱᐅᓯᕚᓪᓕᖅᑎᑦᑎᑉᓗᓂᓗ ᐃᓅᓇᓱᓂᕐᒥᒃ. ᐅᑭᐅᓗᒃᑖᖅ 
ᐊᑉᖁᑏᑦ, ᕿᑯᖃᖅᑐᑦ ᒥᕝᕖᑦ, ᓄᓇᒃᑰᕈᑎᕐᔪᐊᓄᑦ 
ᐊᑉᖁᑏᑦ ᐊᒪᓗ ᑐᓚᒃᑕᕐᕖᑦ ᐃᓚᒋᔭᐅᓗᒃᑖᖅᑐᑦ 
ᐅᑉᓗᒥᐅᓕᖅᑐᒥᑦ ᐃᓅᔪᓄᑦ. ᐃᓚᖓ ᑲᓇᑕᐅᑉ ᑕᒪᓐᓇ 
ᐃᖢᕐᕈᑎᒋᔪᖕᓇᖅᑎᓪᓗᒍ, ᐱᓕᕆᐊᒃᓴᑲᓪᓚᒻᒪᕆᐅᔪᖅᓱᓕ 
ᑕᒪᒃᑯᓄᙵ ᐅᑭᐅᖅᑕᖅᑑᑉ ᐱᖁᑎᕐᔪᐊᖏᓐᓄᑦ. 
ᐱᕙᓪᓕᐊᓂᖅ ᐅᑭᐅᖅᑕᖅᑐᒥᑦ ᑐᓚᒃᑕᕐᕕᖕᓂᑦ 
ᐊᒪᓗ ᓯᒡᔭᒧᐊᕈᖕᓇᕐᓂᖅ ᑐᓂᓯᓂᖃᕐᓂᐊᖅᑐᖅ 
ᐊᒡᔭᖅᑐᐃᓂᐅᔪᓂᒃ ᐱᕝᕕᐅᖃᑦᑕᖅᑐᓂᒃ 
ᐱᕙᓪᓕᐊᖃᑦᑐᕐᓂᒧᑦ ᐅᑭᐅᖅᑕᖅᑐᐸᓯᖕᒦᑐᓄᑦ, 
ᐃᑲᔪᐃᓂᖅ ᓯᕗᓂᕐᒥᑦ ᐅᖅᓱᐊᓗᐃᑦ ᐊᒪᓗ 

ᑐᙵᕕᒃ 3 − ᐱᖁᑎᕐᔪᐊᑦ
ᓴᙱᓂᖃᑦᑎᐊᖅᑐᖅ, ᐊᑐᖅᑕᐅᔪᖕᓇᖅᑐᖅ ᐃᒡᓗᕐᔪᐊᖅ ᑐᙵᕕᐅᔪᖅ ᓴᙱᔪᒧᑦ 
ᓄᓇᓕᖕᓄᑦ ᐊᒪᓗ ᐱᕈᒃᑲᓐᓂᕈᖕᓇᖃᑦᑕᖅᑐᓄᑦ ᐅᑭᐅᖅᑕᖅᑐᒥᑦ. ᓈᒻᒪᒃᑐᒥᒃ 
ᐃᒡᓗᕐᔪᐊᖃᕐᓗᓂ ᐱᑖᖅᓯᒪᔪᓂᒃ ᓴᖅᑭᑎᑦᑎᔪᖕᓇᖅᑐᑦ ᐱᕈᖅᐸᓪᓕᐊᓂᕐᒧᑦ 
ᐃᑲᔫᑎᓂᒃ ᐅᑭᐅᖅᑕᖅᑐᒥᐅᓄᑦ ᐊᒪᓗ ᑕᒪᐃᓄᑦ ᑲᓇᑕᒥᐅᑕᓗᒃᑖᓄᑦ. ᐃᒡᓗᕐᔪᐊᑦ 
ᐱᒋᐊᖅᑎᑦᑎᖃᑦᑕᖅᑐᑦ ᑭᐳᒍᑎᓂᐅᔪᓂᒃ ᐊᒪᓗ ᑲᓇᑕᒥᒃ ᐱᒡᒎᖕᓂᖃᕐᓂᖅᓴᐅᓕᖅᑎᑦᑎᑉᓗᓂ 
ᓴᖅᑭᑎᕙᓪᓕᐊᓂᖃᕐᓂᖅᓴᐅᓕᖅᑎᑦᑎᑉᓗᓂᓗ ᓄᓇᕐᔪᐊᕐᒥᑦ.

14

ᐅᑭᐅᖅᑕᖅᑐᒥᑦ ᑕᐅᑐᒐᖅ: ᐱᐅᓂᖅᓴᒥᒃ ᐅᑭᐅᖅᑕᖅᑐᒥᑦ ᐱᕈᖅᑎᑦᑎᓂ

ᓄ ᓇ ᑦ ᓯ ᐊ ᖅ  |  ᔫ ᑳ ᓐ  |  ᓄ ᓇ ᕗ ᑦ



ᐅᖅᓱᐃᑦ ᐱᕙᓪᓕᐊᓂᕐᒧᑦ, ᓄᑖᓂᒃ ᐱᖁᑎᕐᔪᐊᓂᒃ, 
ᐊᒪᓗ ᐊᖏᒡᓕᒋᐊᖅᑎᑦᑎᓂᖅ ᒥᑦᑕᕐᕕᖕᓂᑦ 
ᑭᐳᖃᑦᑕᐅᑎᓂᕐᒧᑦ ᐱᕕᖃᕐᓂᐅᔪᓄᑦ.

ᐅᑉᓗᒥᐅᔪᖅ, ᐅᖃᖃᑦᑕᐅᑎᓂᕐᒧᑦ ᐊᑐᖅᑕᐅᔪᑦ 
ᐅᑭᐅᖅᑕᖅᑐᒥᐅᓂᒃ ᐃᓅᓂᖃᖅᑎᑦᑎᔪᑦ 
ᓄᓇᕐᔪᐊᕐᒥᐅᑕᑎᑐᑦ, ᑎᑭᖅᑲᐅᒪᑉᓗᒋᑦ 
ᐅᑭᐅᖅᑕᖅᑐᒥᐅᖃᑎᓗᒃᑖᖏᑦ, ᓄᓇᕐᔪᐊᒧᓗᒃᑖᕐᓗ. 
ᑎᑭᖅᖃᐅᒪᓂᖅ ᑲᑉᐳᔾᔭᑎᒍᑦ ᓄᓇᕐᔪᐊᕐᒧᑦ 
ᓇᑭᖅᑐᒃᑯᑦ, ᐊᑐᖅᑕᐅᔪᖕᓇᖅᑐᒃᑯᑦ ᐅᖃᓘᑎᐊᓛᒃᑯᑦ 
ᐅᖃᓪᓚᖃᑦᑕᐅᑎᓐᓂᒃᑯᑦ ᐅᑭᐅᖅᑕᖅᑐᒥᐅᓂᒃ 
ᐃᓚᐅᖃᑕᐅᑎᑦᑎᔪᖅ ᐱᐊᓚᔪᒥᒃ ᐊᐅᓚᔪᒥᒃ 
ᑲᑉᐳᔾᔭᓅᖅᑐᓕᕆᓂᐅᔪᓂᒃ, ᐊᕗᖓᒃᑲᓃᖅᑎᖢᒍ 
ᐃᓕᑦᑎᔪᖕᓇᕐᓂᕆᔭᖏᑦ ᐊᒪᓗ ᖃᕆᑕᐅᔭᒃᑯᑦ 
ᐃᓕᓐᓂᐊᕐᓂᖅᑖᑲᓐᓂᕈᖕᓇᕐᓂᕐᒥᒃ, ᓄᓇᖅᑲᑎᒌᓂᒃ 
ᐊᑭᐊᓃᑐᓂᒡᓗ ᓄᓇᕐᔪᐊᕐᒥᐅᓂᒃ ᑲᑎᑎᑦᑎᑉᓗᓂ.

ᐱᔨᑦᑎᕋᐅᑎᕗᑦ ᐊᒪᓗ ᐅᒡᓚᕋᖅᑐᓕᕆᓂᖅ 
ᐊᔾᔨᐅᖏᑦᑐᒥᒃ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᖏᓐᓂᒃ 
ᖃᐅᔨᒪᓂᖃᓕᖅᑎᑦᑎᔪᖅ ᐅᒡᓚᖅᑐᓂᒃ. 
ᐱᐅᓯᕚᓪᓕᖅᑎᑦᑎᑉᓗᓂ ᐱᖁᑎᕐᔪᐊᓂᒃ ᐊᒪᓗ 
ᖃᓄᖅᑑᖃᑎᒌᖕᓂᕆᔭᑉᑎᖕᓂᒃ ᐊᖏᒡᓕᒋᐊᕐᓂᕐᒧᑦ 
ᐱᕚᓪᓕᖅᑎᑦᑎᓂᕐᒧᓪᓗ ᐱᕈᖅᐸᓪᓕᐊᓂᕆᔭᑉᑎᖕᓂᑦ 
ᐊᒪᓗ ᑕᑯᒃᓴᐅᑎᑦᑎᓂᕐᒥᒃ ᐊᔾᔨᐅᖏᑦᑐᑦ 
ᐆᒻᒪᓂᕆᔭᖓᑕ ᓄᓇᑉᑕ ᐱᖅᑯᓯᑉᑎᖕᓂᒡᓗ.

ᑭᖑᓂᐊᒍᑦ, ᓴᙱᔫᔪᑦ ᐱᖁᑎᕐᔪᐊᑦ ᐱᓕᕆᖃᑎᒌᒃᑐᑦ 
ᐃᓄᖕᓂᒃ ᓂᕈᐊᖅᖠᖅᑎᑦᑎᔪᖅ ᐃᖅᑲᓇᐃᔭᒃᓴᓂᒃ, 
ᐱᔨᑦᑎᕋᐅᑎᓂᒃ, ᐱᔅᓂᓯᓂᒃ, ᐱᑖᖃᑕᐅᔪᖕᓇᕐᓂᕐᒥᒃ 
ᐊᒪᓗ ᐱᖅᑯᓯᑐᖃᓂᒃ ᐱᕕᖃᖅᑎᑦᑎᓂᕐᒥᒃ 
ᐊᒪᓗ ᓄᑖᓂᒃ ᓴᖅᑭᑎᕆᓂᕐᒥᒃ ᐊᑯᓂ 
ᐃᖅᑲᓇᐃᔭᕐᕕᐅᓂᐊᖅᑐᓂᒃ ᐅᑭᐅᖅᑕᖅᑐᕐᒥᐅᓄᑦ 
ᐊᒪᓗ ᐆᒻᒪᕆᒃᑐᓄᑦ ᓴᙱᔪᓄᓪᓗ ᓄᓇᓕᖕᓄᑦ. 

ᐊᒥᓱᓂᒃ ᐊᒃᓱᕈᕐᓇᖅᑐᖅᑕᖃᖅᑐᖅ ᐱᓕᕆᐊᖑᔭᕆᐊᖃᖅᑐᑦ 
ᐅᑭᐅᖅᑕᖅᑐᖅ ᐱᕈᕈᖕᓇᕐᓂᐊᕐᒪᑦ ᑎᑭᐅᑎᓂᕐᒧᑦ 
ᐱᔭᐅᔪᒪᔪᓂᒃ ᓯᕗᓂᒃᓴᑉᑎᖕᓄᑦ. ᐱᒻᒪᕆᐅᔪᖅ 
ᐅᕙᑉᑎᖕᓄᑦ, ᐅᑭᐅᖅᑕᖅᑐᒥᐅᑕᐅᑉᓗᑕ, ᓴᖅᑭᑦᑎᓂᕐᒥᒃ 
ᓴᙱᔪᒥᒃ, ᐱᔪᒪᓂᖃᖅᑐᒥᒃ, ᓯᕗᒻᒧᑦ-ᑕᐅᑐᒃᑐᒥᒃ 
ᐸᕐᓇᐅᑎᒥᒃ ᐱᔭᕆᐊᖃᖅᑕᑉᑎᖕᓄᑦ ᐱᖁᑎᕆᔪᐊᓂᒃ. 
ᑖᒻᓇ ᐊᑯᓂ-ᐸᕐᓇᐅᑎᐅᔪᖅ ᐊᒪᓗ ᓴᙱᔪᒥᒃ 
ᐱᓕᕆᖃᑎᒌᖕᓂᖃᕆᐊᖃᕐᓂᐊᖅᖢᓂ ᓇᖕᒥᓂᓕᖕᓄᑦ 
ᐊᒪᓗ ᑕᒪᐃᓄᑦ ᓇᓃᓕᕇᒃᑐᓂᑦ ᒐᕙᒪᒃᑯᓐᓂᑦ.

ᐅᑭᐅᖅᑕᖅᑐᖅ ᑎᑭᑕᐅᓯᒪᔪᖅ ᐊᒃᓱᕈᕐᓇᖅᑐᓂᒃ 
ᐊᔾᔨᐅᖏᑦᑑᔪᑦ ᑲᓇᑕᒥᑦ. ᑕᐃᒪᓐᓇᐃᑎᓪᓗᒍ, 
ᐊᔾᔨᒌᖕᓂᖃᖃᑎᖃᖅᑐᒍᑦ ᐊᓯᖏᓐᓂᒃ 
ᒐᕙᒪᐅᔪᓂᒃ ᐅᑭᐅᖅᑕᖅᑐᓗᒃᑖᒥᑦ. ᑎᑭᐅᒪᓗᒋᑦ 
ᐅᑭᐅᖅᑕᖅᑐᒥᐅᖃᕗᑦ ᑲᑐᔾᔨᖃᑎᒌᑎᒍᑦ ᓲᕐᓗ 
ᑲᓇᑕᒥᑦ ᑲᑎᒪᔨᖏᑦᑎᒍᑦ ᐱᓕᕆᖃᑎᒋᓂᐊᕐᓗᒋᑦ 
ᐱᐅᓛᓂᒃ ᐊᑐᖅᐸᒃᑕᑉᑎᖕᓂᒃ ᐱᓕᕆᖃᑎᒋᓗᒋᓪᓗ 
ᐱᒻᒪᕆᐅᔪᓂᒃ ᐱᔾᔪᑕᐅᔪᓂᒃ ᐱᔭᕆᐊᖃᕐᓂᐅᔪᖅ. 
ᑕᐃᒪᓐᓇ ᐱᓕᕆᖃᑎᒌᖕᓂᒃᑯᑦ ᖃᐅᔨᒪᓂᖃᖅᑐᒍᑦ 
ᐱᐅᓛᓂᒃ ᒫᓐᓇᒨᓕᖓᔪᓂᒡᓗ ᐅᑭᐅᖅᑕᖅᑐᒦᖓᔪᓂᒃ 
ᐃᓱᒪᖃᕐᓂᕐᒥᒃ ᕿᓂᖅᑎᓪᓗᑕ ᖃᓄᐃᓕᐅᕆᐊᕐᓂᕐᒥᒃ 
ᓯᕗᓂᒃᓴᖓᑕ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ.

ᐱᓕᕆᖃᑎᒌᒃᑐᑦ ᓄᓇᖃᖅᑳᖅᑐᑦ ᑲᑐᔾᔨᖃᑎᒌᑦ 
ᓄᓇᖃᖅᑳᖅᑐᓪᓗ ᒐᕙᒪᒃᑯᖏᓐᓂᒃ ᐱᔭᕆᐊᖃᕐᓂᐅᔪᖅ 
ᐱᕈᖅᑎᑦᑎᓂᕐᒥᒃ ᐋᓐᓂᐊᖃᖅᑕᐃᓕᒪᓂᖃᖅᑐᒥᒃ 
ᐃᒃᐱᒋᓂᖃᖅᑐᒥᒡᓗ ᐅᑭᐅᖅᑕᖅᑐᒥᐅᑕᕐᓂᒃ. 
ᑭᖑᓪᓕᖅᐹᓕᐅᕆᓂᖅ, ᐅᓗᕆᐊᓇᖅᑐᒦᖏᑎᑦᑎᓂᖅ 
ᐊᒪᓗ ᐊᑐᓕᖅᑎᑦᑎᓂᖅ ᓄᓇᖃᖅᑳᖅᑐᑦ ᓄᓇᖏᓐᓂᒃ, 
ᐱᕝᕕᐅᔪᖕᓇᖅᑐᓂᒃ ᐊᒪᓗ ᓇᖕᒥᓂᖅ ᒐᕙᒪᖃᕐᓂᕐᒧᑦ 
ᐊᖏᖃᑎᒌᒍᑎᓂᒃ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᖏᓐᓂᑦ 

ᑕᒪᐃᓂᒃ ᒐᕙᒪᐅᔪᓗᒃᑖᓂᒃ ᓯᕗᒻᒧᐊᒃᑎᑦᑎᓂᐊᖅᑐᖅ 
ᐊᖏᖃᑎᒌᒍᑎᒋᓯᒪᔭᖏᑦᑕ ᐱᓕᕆᐊᖑᖅᑲᐅᑕᐅᔪᒪᔪᓂᒃ 
ᐱᓕᕆᖃᑎᒌᒡᓗᑎᒃ ᐊᒪᓗ ᖃᐅᔨᒪᓂᖃᕐᓗᑎᒃ 
ᑎᑭᐅᑎᔪᖕᓇᕐᓂᕐᒥᒃ. ᐱᓕᕆᖃᑎᒋᔭᐅᔪᑦ, 
ᐊᑑᑎᖃᖅᓯᒪᔪᑦ, ᐊᑑᑎᖃᐃᓐᓇᕐᓂᐊᖅᖢᑎᒡᓗ, 
ᑎᑭᐅᑎᓂᕐᒧᑦ ᐱᕝᕕᐅᔪᖕᓇᖅᑐᓄᑦ ᐱᕙᓪᓕᐊᓂᕐᒧᑦ 
ᐱᓕᕆᐊᓄᑦ ᐃᑲᔪᐃᓂᖃᖅᑐᓂᒃ ᐅᑭᐅᖅᑕᖅᑐᒥ 
ᓄᓇᓕᐅᔪᓄᑦ, ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᖏᑦᑕ 
ᐱᕈᖅᐸᓪᓕᐊᓂᕆᔭᖓᓂᑦ, ᐊᒪᓗ ᑲᓇᑕᒥᐅᑕᓗᒃᑖᓄᑦ. 
ᑲᔪᓯᓂᐊᖅᑐᒍᑦ ᑐᓴᐅᒪᑎᑕᐅᓂᕐᒥᒃ 
ᖃᐅᔨᒪᓂᕐᔪᐊᕆᔭᖏᓐᓂᒃ ᓄᓇᖃᖅᑳᖅᑐᑦ 
ᖃᐅᔨᒪᔭᑐᖃᖏᓐᓂᒃ. ᐱᕈᖅᑎᓪᓗᒍ ᑐᑭᓯᐊᓂᖅᐳᑦ 
ᐅᑭᐅᖅᑕᖅᑐᒥᑦ ᐃᓚᐅᑎᑦᑎᓂᖃᕐᓗᓂ ᐱᖅᑯᓯᕆᔭᐅᔪᓂᒃ 
ᐊᒪᓗ ᓄᓇᓕᖕᒥᑦ ᖃᐅᔨᒪᓂᕆᔭᐅᔪᓂᒃ ᐅᑉᓗᒥᐅᓕᖅᑐᖅ 
ᐃᓕᓐᓂᐊᖅᓯᒪᓂᒃᑰᖓᔪᓂᒃ ᐃᓚᓕᐅᑎᓯᒪᓗᒋᑦ 
ᐊᒪᓗ ᖃᐅᔨᓴᐃᓂᕐᒥᒃ ᐱᔨᑦᑎᕐᓂᐊᖅᑐᖅ ᐅᕙᑉᑎᖕᓂᒃ 
ᐱᓕᕆᐊᖃᕐᓂᕐᒥᒃ ᐱᓕᕆᐊᕆᖅᑲᐅᑕᐅᔪᒪᔭᑉᑎᖕᓂᒃ.

ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ ᐱᓕᕆᐊᖃᕈᖕᓇᕐᓂᖃᖅᑐᑦ 
ᐱᒋᐊᖅᑎᑦᑎᓂᕐᒥᑦ ᑲᓇᑕᒥᑦ ᐳᕈᖅᑎᑦᑎᔪᖕᓇᖅᑐᓂᒃ 
ᐱᓕᕆᐊᓂᒃ ᐃᑲᔪᐃᓂᕐᒧᑦ ᑲᓇᑕᒥᐅᑕᓗᒃᑖᓂᒃ. 

ᑐᙵᕕᒃ 4 – ᓇᖕᒥᓂᖅ ᐊᐅᓚᑦᑎᓂᖅ
ᐅᑭᐅᖅᑕᖅᑐᕐᒥᐅᑕᐅᑉᓗᑕ, ᖃᖔᓗᖕᒥᑦ ᐱᒋᐊᕐᓂᖃᖅᑐᒍᑦ ᐱᕙᓪᓕᐊᓂᕐᒥᒃ ᓇᖕᒥᓂᖅ 
ᐋᕿᒋᐊᖅᓯᓂᐅᔪᓂᒃ ᐊᔾᔨᐅᖏᑦᑐᒦᓂᕆᔭᑉᑎᖕᓄᑦ ᖃᓄᐃᓕᐅᕐᓂᐅᖃᑦᑕᖅᑐᓂᒃ. 
ᑎᒍᓯᕙᓪᓕᐊᔪᒍᑦ ᐊᐅᓚᓪᖢᒋᓪᓗ ᐊᕙᑎᕗᑦ, ᐱᕈᖅᐸᓪᓕᐊᓂᕗᑦ, 
ᐃᓅᖃᑎᒌᖕᓂᕗᑦ ᐊᒪᓗ ᑲᑎᒪᔨᐅᓂᑉᑎᖕᓄᑦ ᐅᕐᓂᒃᑕᑉᑎᖕᓂᒃ.  ᓇᖕᒥᓂᖅ 
ᐱᓕᕆᐊᖑᖅᑲᐅᑕᐅᔭᕆᐊᖃᖅᑐᓂᒃ ᐱᒋᐊᖅᐸᓪᓕᐊᖃᑦᑕᕆᐊᖃᖅᑐᒍᑦ, ᓴᖅᑭᑦᑎᓗᑕᓗ 
ᓯᕗᓂᒃᓴᒥᑦ ᐅᕙᑉᑎᖕᓄᑦ ᑕᑯᔪᒪᔭᑉᑎᖕᓂᒃ, ᓄᑕᖅᑲᑉᑎᖕᓄᑦ ᐊᒪᓗ ᓯᕗᓂᒃᓴᕆᔭᑉᑎᖕᓄᑦ.

ᐱᓕᕆᖃᑎᒌᖕᓂᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ, 
ᑲᓇᑕᐅᑉ ᐊᕕᒃᑐᖅᓯᒪᔪᖁᑎᖏᓐᓂᒃ ᐊᒪᓗ 
ᓄᓇᖃᖅᑳᖅᑐᑦ ᒐᕙᒪᖏᓐᓂᒃ, ᐃᓚᐅᑉᓗᑎᒡᓗ 
ᓇᖕᒥᓂᖃᖅᑐᑦ, ᐱᔪᖕᓇᕐᓂᖅ ᐱᙳᖅᑎᑦᑐᖕᓇᖅᑕᕗᑦ.

ᓇᖕᒥᓂᖅ ᒐᕙᒪᖃᓕᕐᓂᖅ ᑲᓇᑕᐅᑉ ᐊᕕᒃᑐᓯᒪᔪᖁᑎᖏᑦᑕ-
ᓴᙱᓂᖏᑦᑎᑐᑦ ᐱᖃᕐᓗᓂ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᔫᑲᓐᒥᐅᑦ ᐊᒪᓗ ᓄᓇᑦᑎᐊᕐᒥᐅᑦ 
ᓇᖕᒥᓂᖅ ᐱᓕᕆᐊᕆᖅᑲᐅᑕᐅᔪᒪᔭᖏᓐᓂᒃ 
ᐱᓇᓱᒍᖕᓇᖅᓯᓂᐊᖅᑐᑦ. ᐱᐊᓂᒃᑎᓐᓂᖅ ᓇᖕᒥᓂᖅ 
ᒐᕙᒪᖃᕐᓂᕐᒧᑦ ᐋᔩᖃᑎᒌᖕᓂᐅᔪᑦ ᓄᓇᕗᒻᒥᑦ 
ᐃᑲᔪᐃᓂᖃᕐᓂᐊᖅᑐᖅ ᓇᖕᒥᓂᖅ ᐱᒋᐊᕈᒪᓂᖃᕐᓂᕐᒥᒃ.

ᐅᑭᐅᖅᑕᖅᑑᑉ ᓄᓇᖓ ᐱᕕᒃᓴᖃᑦᑎᐊᖅᑐᓂ, 
ᒪᓂᒻᒪᔭᐅᑦᑎᐊᖅᑐᓂ ᑲᓇᑕᐅᑉ ᐱᕈᖅᐸᓪᓕᐊᓂᖓᓄᑦ. 
ᑕᒪᓐᓇᓗ ᓯᐊᒻᒪᖅᑎᕆᓂᕐᒧᑦ ᐊᑐᖅᑕᐅᓂᖓ 
ᐊᑲᐅᓈᕋᔭᕐᐳᑦ ᑕᒪᑯᓄᖓ ᒪᓂᒻᒪᔭᐅᑦᑎᐊᖅᑐᓄᑦ 
ᐅᑭᐅᖅᑕᖅᑐᒥᐅᓄᑦ, ᑲᓇᑕ ᑲᒪᒋᔭᖃᓪᓗᐊᑕᖃᑦᑕᖅᐳᖅ  
ᐱᕙᓪᓕᐊᔪᓕᕆᓂᕐᒥᑦ ᐅᑭᐅᖅᑕᖅᑐᒥ. 
ᑮᓇᐅᔾᔭᒃᓴᔾᔪᑕᐅᓇᓱᓪᓗᑎᒃ ᐃᖏᕋᔪᓕᕆᓂᕐᒧᑦ, 

ᐅᒻᒪᖁᓯᓕᕆᓂᕐᒧᑦ ᑐᓴᐅᒪᖃᑦᑕᐅᑎᔾᔪᑎᒃᓴᑦᑎᐊᕙᒃᑲᓐᓃᓗ 
ᓄᓇᕘᒥ ᐊᕕᒃᓯᒪᓂᐅᔪᒥᒃ, ᐊᒻᒪ ᑲᓇᑕᒥ 
ᒐᕙᒪᓂᒃ ᐱᕙᓪᓕᐊᓂᐅᖃᑦᑕᕋᔭᖅᑐᓂᓪᓗ 
ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂᒃ, ᐃᑲᔫᑎᖃᓪᓗᑕ 
ᑲᓇᑕᒧᑦ ᖃᑭᒍᑎᖃᕈᓐᓇᓂᕐᒥ.

ᑲᑐᔾᔨᖃᑎᒌᑦ ᐱᕙᓪᓕᐊᓂᕐᒧᑦ

ᐱᕝᕕᐅᔪᑦ: ᓄᓇᒥᐅᑕᓕᕆᔨᒃᑯᑦ ᑲᓇᑕᒥ, ᑲᓇᑕᐅᑉ ᓄᓇᙳᐊᖁᑎᖏᑦ. 
ᓴᖅᑭᑎᑕᐅᒃᑲᓐᓂᖅᑐᖅ ᐊᑐᐃᓐᓇᐅᑎᑕᐅᔪᖅ ᒐᕙᒪᒃᑯᑦ ᐱᔪᓐᓇᐅᑎᖓᒍᑦ – ᑲᓇᑕ.

ᐅᔾᔨᖅᑐᕐᓂᖅ ᐱᔪᖕᓇᕐᓂᐅᔪᒥᑦ ᐱᕈᖅᐸᓪᓕᐊᔪᖅ ᑲᓇᑕᒥᑦ 
ᐊᒪᓗ ᓄᓇᕐᔪᐊᕐᒥᑦ. ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ 
ᐱᕈᖅᑎᑦᑎᕙᓪᓕᐊᓯᒪᔪᑦ ᓴᙱᔪᒥᒃ ᐱᓕᕆᖃᑎᒌᖕᓂᐅᔪᓂᒃ 
ᐃᖕᒥᖕᓄᑦ ᐊᓯᖏᓐᓄᓪᓗ, ᑕᒪᐃᓂᒃ ᓇᓃᓕᕇᒃᑐᓂᒃ 
ᒐᕙᒪᐅᔪᓂᒃ, ᐊᒪᓗ ᓇᖕᒥᓂᖃᖅᑐᓂᒃ.  ᐸᕐᓇᒃᓯᒪᓕᖅᑐᒍᑦ 
ᐱᕕᖃᕐᓂᐅᔪᓄᑦ ᑕᐃᒪᐅᔪᑦ ᐊᑑᑎᖃᖅᑎᑦᑎᐊᕐᓂᕐᒥᒃ. 
ᐸᕐᓇᒃᓯᒪᓕᖅᑐᒍᑦ ᓯᕗᓂᒃᓴᑉᑎᖕᓄᑦ.

ᑖᒻᓇ ᑎᑎᖅᑲᖅ ᐃᓚᒋᔭᐅᔪᖅ ᑲᔪᓯᓂᖃᖅᑐᒥᒃ 
ᐱᕙᓪᓕᐊᓂᐅᔪᒥᒃ ᐱᓕᕆᖃᑎᒌᖕᓂᕐᒥᒃ ᐱᖓᓲᔪᓄᑦ 
ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ. ᐱᐊᓂᒃᓯᒪᔪᒍᑦ 
ᐅᑭᐅᑦ ᖃᑉᓯᐊᕐᔪᐃᑦ ᐊᓂᒍᖅᓯᒪᓕᖅᑐᓂᒃ, 
ᐊᒪᓗ ᑲᔪᓯᓂᐊᖅᖢᑕ ᑕᒪᓐᓇ ᑲᔪᓯᒪᑎᓐᓂᕐᒥᒃ 
ᐊᓯᐅᖑᖅᓯᓂᕐᒧᑦ. ᐋᕿᐅᒪᑦᑎᐊᓕᕈᒪᒧᑦ 
ᐱᕙᓪᓕᐊᑎᑦᑎᓂᕐᒥᒃ ᐱᕈᖅᐸᓪᓕᐊᓂᐅᔪᓂᒃ 
ᓴᙱᔫᓗᓂ ᑲᔪᓯᓂᐊᖅᑐᖅ ᐱᓕᕆᐊᕆᖅᑲᐅᑕᐅᓂᕐᒧᑦ. 

ᐊᖏᔪᒥᒃ ᐅᒃᐱᕈᓱᒃᑐᒍᑦ ᐅᑭᐅᖅᑕᖅᑐᒥᐅᑕᐃᑦ 
ᐋᕿᐅᒪᑦᑎᐊᓕᖅᑐᑦ ᐊᐅᓚᑦᑎᓂᕐᒥᒃ 
ᖃᓄᐃᓕᐅᕐᓂᕆᔭᑉᑎᖕᓄᑦ. ᐅᑭᐅᖅᑕᖅᑐᒥᑦ 
ᒐᕙᒪᐃᑦ ᓴᖅᑭᑦᑎᕙᓪᓕᐊᔪᑦ ᐊᑐᖅᑕᐅᔪᖕᓇᖅᑐᓂᒃ 
ᐃᓄᖁᑎᕗᑦ ᐱᖃᖅᑳᕐᓂᖏᓐᓄᑦ ᐱᕙᓪᓕᐊᓂᕐᒥᒃ, 
ᐅᖃᕆᐊᖃᕋᑉᑕ ᐃᓱᒪᓕᐊᓂᒃ ᐅᕙᑉᑎᖕᓂᒃ 

ᐊᒃᑐᖅᓯᓂᖃᖅᑐᓂᒃ, ᐊᒪᓗ ᐱᕙᓪᓕᐊᓂᖅ ᐱᓕᕆᐊᖑᖕᒪᑦ 
ᐃᓄᖃᖅᑐᓂᒃ ᐊᒪᓗ ᐅᕙᑎᒧᑦ ᓴᙱᔫᔪᑎᒍᑦ.

ᑲᔪᓯᓂᐊᖅᑐᒍᑦ ᖃᓄᑐᐃᓐᓇᖅ ᐱᔪᖕᓇᕐᓂᕐᒥᒃ 
ᖃᓄᐃᓕᐅᕐᓂᕆᔭᑉᑎᖕᓄᑦ, ᐃᓕᑕᕆᓗᒋᑦ ᐊᔾᔨᒌᖏᑦᑐᑦ 
ᐱᒻᒪᕆᐅᔪᑦ ᐃᓅᓯᕐᒥᑦ ᐃᖕᒥᒃᑰᖓᔪᒥᑦ ᓄᓇᒥᑦ. 
ᑲᔪᓯᓂᐊᖅᑐᒍᑦ ᐃᓚᐅᖃᑕᒋᓂᕐᒥᒃ ᐱᓕᕆᖃᑎᒋᔭᑉᑎᖕᓄᑦ 
ᑲᓇᑕᐅᑉ ᐊᕕᒃᑐᖅᓯᒪᔪᖁᑎᖏᓐᓃᑐᓂᒃ ᐊᒪᓗ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᑲᓇᑕᒥᑦ ᐱᓕᕆᐊᖑᔪᑦ 
ᐊᑐᐊᒐᖏᓪᓗ ᐃᓱᒪᓕᐅᕆᓂᕐᒧᑦ ᐊᑐᓕᖅᑎᓐᓂᐊᕐᒪᑕ 
ᑎᑭᐅᑎᓂᕐᒧᑦ ᐅᑭᐅᖅᑕᖅᑐᒥᑦ ᐱᔭᐅᔪᒪᔪᓄᑦ.

ᐅᑭᐅᖅᑕᖅᑐᒥᑦ ᑕᐅᑐᒐᖅ:  ᐱᕈᖅᑎᑦᑎᓂᖅ 
ᐱᐅᓂᖅᓴᒥᒃ ᐅᑭᐅᖅᑕᖅᑐᒥᒃ ᐆᒪᔫᔪᖅ 
ᑎᑎᖅᑲᖅ ᒪᓕᒃᑎᑦᑎᔪᖅ ᐱᓕᕆᐊᑉᑎᖕᓂᒃ 
ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ-ᑲᑎᕐᒪᑉᓗᑎᒃ 
ᐱᓕᕆᐊᕆᖅᑲᐅᑕᐅᔪᒪᔭᖏᓐᓂᒃ, 
ᐱᓕᕆᖃᑎᒌᒃᑎᓪᓗᑕ ᑎᑭᐅᑎᓂᕐᒧᑦ ᓱᓇᑐᐃᓐᓇᕐᓂᒃ 
ᐊᓯᐊᖑᖅᐸᓪᓕᐊᔪᓄᑦ ᓴᖅᑭᑉᐸᓪᓕᐊᔪᓪᓗ 
ᐊᒃᓱᕈᕐᓇᖅᑐᑦ ᐆᒪᓂᕆᔭᖓᓂᒃ ᐅᑭᐅᖅᑕᖅᑑᑉ, 
ᐃᑲᔪᖅᑕᐅᓂᖃᕈᖕᓇᖁᑉᓗᒋᑦ ᐅᑭᐅᖅᑕᖅᑐᒥᐅᓗᒃᑖᑦ.

ᐅᑭᐅᖅᑕᖅᑐᒥᑦ ᑕᐅᑐᒐᐅᔪᖅ ᓯᕗᓂᒃᓴᑉᑎᖕᓄᑦ
ᐅᑭᐅᖅᑕᖅᑐᖅ ᓄᓇᐅᔪᖅ ᐊᒃᓱᐊᓗᒃ ᐱᐅᔫᑉᓗᓂ ᐊᒪᓗ ᐱᔪᖕᓇᕐᓂᖃᖅᖢᓂ. 
ᐊᒃᖢᐃᑐᒍᑦ ᓄᓇᒥᙶᖅᑐᒥᑦ ᐱᕝᕕᐅᔪᖕᓇᖅᑐᓂᒃ ᐊᐅᓚᑦᑎᔪᑦ ᐅᑉᓗᒥᐅᔪᖅ 
ᐱᕈᖅᐸᓪᓕᐊᓂᐅᔪᒥᒃ ᐊᒪᓗ ᐱᕈᖅᐸᓪᓕᐊᓂᕆᔭᖓ ᓯᕗᓂᒃᓴᑉᑕ. ᐱᒻᒪᕆᐅᑲᓐᓂᖅᑐᖅ, 
ᐊᒃᖢᐃᑐᒍᑦ ᐊᒥᓱᓂᒃ ᐊᔾᔨᒌᖏᑦᑐᓂᒃ, ᐊᒃᓱᕈᖅᖢᑎᒃ-ᐃᖅᑲᓇᐃᔭᖅᑎᓂᒃ 
ᖃᐅᔨᒪᓂᖃᖅᖢᑎᒃ ᓄᓇᒥᒃ ᐊᒪᓗ ᐊᔪᖏᓐᓂᖃᖅᖢᑎᒃ ᐱᔪᒪᓂᖃᖅᖢᑎᒡᓗ 
ᖃᓄᐃᓕᐅᕆᐊᕐᓂᕐᒧᑦ ᐅᑭᐅᖅᑕᖅᑐᕗᑦ ᑎᑭᐅᑎᔪᖕᓇᕐᓂᐊᕐᒪᑕ ᐱᔭᐅᔪᒪᔭᖏᓐᓄᑦ 
ᐅᑭᐅᖅᑕᖅᑐᒥᐅᑕᐃᑦ ᒫᓐᓇᐅᔪᖅ ᐊᒪᓗ ᓯᕗᓂᒃᓴᑉᑎᖕᓂᑦ.

